
Ўзбекистон Республикаси 
Президенти Шавкат Мирзиёев ва 

Қозоғистон Республикаси 
Президенти Қосим-Жомарт Тоқаев 

ўртасида телефон орқали 
мулоқот бўлиб ўтди.

6 январь куни Ўзбекистон Республикаси 
Президенти Шавкат Мирзиёев ва Тожикистон 

Республикаси Президенти Эмомали Раҳмоннинг телефон 
орқали мулоқоти бўлиб ўтди.

6 январь куни Ўзбекистон Республикаси 
Президенти Шавкат Мирзиёев ва 

Туркия Республикаси Президенти Режеп Таййип 
Эрдоғаннинг телефон орқали мулоқоти 

бўлиб ўтди.

Давоми 2-бетда

Давоми 2-бетда

Давоми 3-бетда

ИНСОН ҚАДРИ УЧУН ЙИЛ САРҲИСОБИ

Ўзбекистонда 2017–2021 йилларда 
ёшларга оид давлат сиёсатида амалга 
оширилган кенг кўламли ислоҳотлар нати-
жасида ёшларни қўллаб-қувватлаш, улар-
нинг орзу-истакларини рўёбга чиқариш 
борасида мутлақо янгича тизим яратилди. 
Буларнинг асоси сифатида Президенти-
миз Шавкат Мирзиёев ислоҳотлар дасту-
рининг энг биринчи ва устувор йўналиши 
ёшлар масаласи этиб белгилаганини таъ-
кидлаш жоиз.

2021 йил барча соҳаларда бўлгани 
каби ёшлар сиёсатида ҳам амалий ишлар 
ва тарихий натижалари билан Ватанимиз 
ва халқимиз тарихида ўчмас из қолдирга-
ни шубҳасиз.

2021 йил айнан қайси жиҳатлари билан 
ёшлар сиёсатида унутилмас из қолдирди? 
Буни, аввало,  амалга оширилаётган исло-
ҳотларни ўзи ва оиласи тақдирида кўриб, 
амалда ҳис қилаётган инсон сифатида хо-
лис таҳлил қилиб кўрсак.

Менинг  энг  катта ишонган 
кучим, давлатимизнинг энг катта 

бойлиги – бу ёшлар.

Шавкат МИРЗИЁЕВ,
Ўзбекистон Республикаси Президенти

Кардиология ва кардиожарроҳлик соҳасидаги 
муваффақиятли қадамлар

ЯНГИ ªЗБЕКИСТОНДА
 ЯНГИ ЁШЛАР СИЁСАТИ АМАЛДА

Суҳбатда давлат раҳ-
барлари Қозоғистондаги 
вазиятнинг ривожланиши, 
республикадаги ҳолатни 
барқарорлаштириш,  тез 
фурсатда тинчлик ва осо-
йишталикни қайта тиклаш 
борасида кўрилаётган чора-
тадбирлар юзасидан фикр 
алмашдилар.

Ўзбекистон етакчиси 
 Қозоғистоннинг биродар хал-
қи ва раҳбариятини уларнинг 
мамлакат барқарорлиги ва 
фаровонлигини таъминлаш 
йўлидаги саъй-ҳаракатлари-
да доимо қўллаб-қувватлаши-
ни яна бир бор тасдиқлади.

ЎзА

Суҳбатда давлат раҳбарлари Ўзбекистон — 
Тожикистон стратегик шериклик муносабат-
ларининг долзарб масалаларини муҳокама 
қилдилар, шунингдек, минтақадаги вазият, шу 
жумладан, қўшни Қозоғистонда вужудга ке-
лаётган ҳолат юзасидан фикр алмашдилар.

Икки мамлакат етакчилари ҳозирги 
 воқеаларнинг иштирокчиси бўлган то-
монларни вазминликка ва вужудга келган 

 масалаларни тинч йўл билан ҳал қилишга 
чақирдилар.

Давлат раҳбарлари минтақада тинчлик, 
барқарорлик ва хавфсизликни таъминлаш 
борасидаги ҳар томонлама ҳамкорликни ри-
вожлантиришга бундан буён ҳам биргаликда-
ги саъй-ҳаракатларни қаратишга тайёр экан-
ликларини таъкидладилар.

ЎзА

ИККИ ДАВЛАТ ЕТАКЧИЛАРИ 
МИНТА¯АВИЙ А²АМИЯТГА МОЛИК 

МАСАЛАЛАР БªЙИЧА 
ФИКР АЛМАШДИЛАР

Суҳбат давомида икки мамлакат 
раҳбарлари Ўзбекистон билан Туркия 
ўртасидаги стратегик шериклик му-
носабатларининг ҳозирги ҳолати ва 
истиқболларини, ҳамкорликни янада 
фаоллаштириш масалаларини муҳо-
кама қилдилар. Шунингдек, Марказий 
Осиё минтақасидаги вазият, хусусан, 
Қозоғистонда вужудга келаётган ҳолат 
юзасидан фикр алмашдилар.

Президентлар Қозоғистонда тинч-
лик ва барқарорликни таъминлашга 

қаратилган барча чораларни кўриш 
зарурлиги тўғрисида умумий фикр бил-
дирдилар.

Шу билан бирга, давлат раҳбар-
лари вужудга келган ҳолатни тинч 
йўл билан ҳал қилишнинг ҳамда зў-
равонлик ва вазият кескинлашуви-
га йўл қўймасликнинг муҳимлигини 
таъкидлаб ўтдилар.

ЎзА

ªЗБЕКИСТОН ВА ТОЖИКИСТОН 
ПРЕЗИДЕНТЛАРИ ИККИ ТОМОНЛАМА 

КУН ТАРТИБИ ВА 
МИНТА¯АВИЙ ХАВФСИЗЛИКНИНГ 

ДОЛЗАРБ МАСАЛАЛАРИНИ 
МУ²ОКАМА ¯ИЛДИЛАР

ªЗБЕКИСТОН ПРЕЗИДЕНТИ 
¯ОЗО¡ИСТОН ПРЕЗИДЕНТИ 

БИЛАН ТЕЛЕФОН 
ОР¯АЛИ МУЛО¯ОТ ¯ИЛДИ

САЛОМАТЛИК — 
БЕБА¥О НЕЪМАТ

Бугун халқаро андозалар 
даражасида тиббий хизмат 
кўрсатадиган тизимни 
барпо этиш, халқимизни 
янада соғломлаштириш 
ва розилигига эришиш 
билан боғлиқ кўплаб 
муҳим вазифалар 
мамлакатимизнинг янги 
тараққиёт стратегиясида 
бош мезон этиб белгиланган 
“Инсон қадри учун” деган 
тамойилнинг асосини 
ташкил этади. Жумладан, 
ҳар бир фуқаронинг 
малакали тиббий хизматдан 
фойдаланиш имкониятини 
ўзида мужассам этган ушбу 
ғоя бугун соғлиқни сақлаш 
тизимида олиб борилаётган 
ислоҳотларда ўз ифодасини 
топмоқда. 

МИЛЛАТ ФИДОЙИЛАРИ

ЯНА 120 НАФАР МИЛЛАТПАРВАР 
АЖДОДИМИЗ О¯ЛАНДИ

Президентимизнинг 2020 йил 8 октябр-
даги “Қатағон қурбонларининг меросини 
янада чуқур ўрганиш ва улар хотирасини 
абадийлаштиришга доир қўшимча чора-
тадбирлар тўғрисида”ги фармойиши бу 
борадаги ишларни янги босқичга кўтарди. 
Мазкур фармойиш ижросини таъминлаш 
мақсадида республика ишчи гуруҳи тузил-
ди ва “Йўл харитаси” тасдиқланди. 

Ушбу ҳужжатларда белгиланган вази-
фалар ижросини таъминлаш юзасидан 
олимлар, тегишли давлат ва нодавлат 
ташкилотлар мутахассислари ҳамкорлиги-
да тизимли иш олиб борилмоқда. Бунинг 
натижасида ўтган йилнинг август ойида 
бўлиб ўтган Олий суд мажлисида Ватан 
озодлиги учун курашган ва ноҳақ айблан-
ган 115 нафар миллатпарвар аждодимиз-
нинг номи оқланган эди. 

2022 йил 6 январь куни Олий суд раи-
си ўринбосари Икром Муслимов раисли-
гида ўтказилган очиқ суд мажлисида яна 

Мустақиллик йилларида мамлакатимизда тарихимизни асл ҳолича ўрганиш, 
юрт озодлиги йўлида жонини фидо қилган аждодларимизнинг номини оқлаш, хотирасига муносиб 

ҳурмат бажо келтириш, ёш авлодни бой ўтмишимизга юксак эҳтиром руҳида тарбиялаш борасида беқиёс 
ишлар амалга оширилмоқда. 

120 нафар  шахсга оқлов ҳукми эълон 
қилинди. 

Ушбу жиноят ишлари олтита ҳужжат-
га жамланган. Жумладан, Ўрта Осиёдаги 
Бирлашган давлат сиёсий бошқармаси 
(БДСБ) ҳайъатининг 1925 йил 4 сентябр-
даги махсус йиғилиш қарорига кўра, Мир-
за Ибрагимов Мир Ахур ва бошқалар 
(жами 43 киши)  СССР ЖКнинг 61-мод-
даси (хорижий мамлакатлар ёки ижти-
моий гуруҳлар фойдасига оғиш), қалбаки 
ҳужжатлардан фойдаланган ҳолда уруш 
эълон қилиш ҳамда совет давлатига қарши 
қуролли қаршилик ҳаракатларида иштирок 
этиш, 67-моддаси (аксилинқилобий таш-
килотларга аъзолик қилиш) ва 69-модда 
(инқилобий ҳаракат ва пролетариат син-
фига қарши фаол ҳаракат ёки курашиш), 
яъни фуқаролар уруши вақтида аксилин-
қилобий ҳукумат тузишда айбли деб топи-
либ, сургун жазосига ҳукм қилинган, уларга 
тегишли мол-мулк мусодара этилган.

БДСБ Доимий вакили ҳузуридаги Учлик 
йиғинининг 1930 йил 24 январдаги қаро-
рига кўра, Аппах Ходжа Асқар Ходжаев 
ва бошқалар (жами 40 киши) Ўзбекистон 
ССР ЖКнинг 78-моддаси (бандитизм) со-
вет давлатига қарши қуролли қаршилик 
ҳаракатларида иштирок этганликда айбли 
деб топилиб, сургун ва энг оғир жазо —
отишга ҳукм қилиниб, отилган ва мол-мул-
ки мусодара қилиниши белгиланган.

Худди шу кенгашнинг 1930 йил 24 март-
даги баёнига кўра, Абдурахимов Мирза 
Ходжа ва бошқалар (жами 15 киши) Ўз-
бекистон ССР ЖКнинг 67 ва 78-моддала-
ри, аксилинқилобий махфий ташкилоти-
ни тузганликда ҳамда совет давлатига 
қарши қуролли қаршилик ҳаракатларида 
иштирок этганликда айбли деб топилиб, 
сургун ва энг оғир жазо — отишга ҳукм 
қилинган. Уларнинг мол-мулки мусодара 
қилиниши белгиланган.

¥АРАКАТЛАР СТРАТЕГИЯСИДАН — 
ТАРА££ИЁТ СТРАТЕГИЯСИ САРИ

КЛАСТЕР — £ИШЛО£ 
Х¡ЖАЛИГИДА

 ИННОВАЦИОН ТИЗИМ

4-бетга қаранг.



Жараён2 2022 йил 7 январь, 4-сон

Бошланиши 1-бетда

Бошланиши 1-бетда

2021 йил 9 ноябрда юрак-қон томир 
касалликларининг олдини олиш ва 
уларни даволаш тизимини такомил-
лаштириш чора-тадбирлари юзасидан 
Президентимиз раислигида ўтказилган 
видеоселектор йиғилишида тиббиёт-
нинг бирламчи бўғинини ривожланти-
риш, энг кўп тарқалган ва ўлимга сабаб 
бўлаётган касалликларни эрта аниқ-
лаш, мақсадли скрининг тадбирлари 
ўтказиш масалаларига асосий эътибор 
қаратилганди. Жумладан, соҳадаги ва-
зифалар кардиология йўналиши мисо-
лида кўриб чиқилган.

Бугунги кунда кардиология соҳасини 
жаҳон андозаларига мос равишда юк-
салтириш, юрак-қон томир хасталикла-
ри туфайли юз бериши мумкин бўлган 
нохуш вазиятларнинг олдини олишга 
йўналтирилган аниқ чора-тадбирлар 
ижроси энг муҳим устувор вазифалар-
дан бири бўлиб қолмоқда.

Республика ихтисослаштирилган 
кардиология илмий-амалий тиббиёт 
марказида юрак-қон томир касаллик-
ларини даволаш ва ташхислашда ях-
лит тизим яратилган. Касалликни эрта 
аниқлаш, диагностика қилиш, касаллик 
турларини дори-дармон билан даво-
лаш, эндоваскуляр усулда текшириш 
ва даволаш, керак бўлганда очиқ усул-
даги мураккаб жарроҳлик амалиётини 
бажариш каби усуллар йўлга қўйилгани 
фикримиз далилидир.

Марказнинг рентгенэндоваскуляр 
жарроҳлик бўлимида юрак тожсимон 
артерияларининг торайган қисмини 
аниқлаш, уларга найча ўрнатиш каби 
юқори технологияли усуллар муваф-
фақиятли амалга оширилмоқда. Йили-
га мингдан ортиқ беморда ушбу даво-
лаш амалиёти қўлланяпти. Бундай усул 
билан даволаш орқали юрак-қон томир 
касалликларининг энг оғир тури бўлган 
миокард инфарктининг олди олинди. 
Кейинги беш йилда миокарднинг ўткир 
инфарктидан содир бўлаётган ўлим 
ҳолатини икки баробар пасайтиришга 
эришилди.

— Марказимизда бу борада ўта му-
раккаб операциялар йўлга қўйилган, 
— дейди Республика ихтисослашти-
рилган кардиология илмий-амалий 
тиббиёт маркази директори, Олий 
Мажлис Сенати аъзоси Хуршид Фози-
лов. — Жумладан, махсус мосламалар 
ёрдамида қон томир орқали юрак туғма 
нуқсонларини даволаш, аорта клапан-
ларини алмаштириш каби замонавий 
усуллар қўлланмоқда.

Таъкидланишича, юрак-қон томир 
хасталигидан шикоят билан келган 
беморнинг, афсуски, ёндош касал-
ликлари ҳам бўлади. Даволаниш 
жараёнида бу касалликлар кучайиб, 
бошқа мутахассис ёрдамига эҳтиёж 
пайдо бўлади ва шу сабаб бемор 
бошқа муассасага ўтказилади. Бун-
дай оворагарчиликнинг олдини олиш 
мақсадида марказ фаолиятини транс-
формация қилиш орқали кўптармоқли 
марказга айлантириш, бу вазифани 
муассасанинг юрак-қон томир касал-
ликлари бўйича илмий салоҳиятини 
сақлаб қолган ҳолда амалга ошириш 
кўзда тутиляпти. Шунингдек, нур ёр-
дамида даволаш ва диагностика қи-
лиш, иммуногенетик тадқиқотлар ўт-
казиш каби замонавий йўналишлар 
очилади.

Юракнинг мураккаб аритмиялари-
ни электрофизиологик усулда диаг-
ностика қилиш ва даволаш бўйича 
ҳам эътиборга молик ишлар амал-
га оширилаётир. Бу жараёнда юрак 

ИНСОН ҚАДРИ УЧУН

САЛОМАТЛИК — 
БЕБА¥О НЕЪМАТ

аритмиясини даволашда қўллана-
диган, халқаро стандартларга мос 
келувчи юқори технологик усулдан 
фойдаланиш йўлга қўйилган. Опера-
циялар кўкрак қафасини очмасдан 
ўтказилади, яъни махсус мосламалар 
ёрдамида юракка кириб бориб, унинг 
нотекис уриши (аритмия)га хос баъзи 
аломатлар радиотўлқин воситасида 
бартараф этилади. 

Ҳозир кардиология марказида амал-
га оширилаётган юқори технологик да-
волаш усулларининг тури, сифати ва 
кўлами йилдан-йилга ортиб боряпти. 
Коронар томирларга биоэрувчан кар-
кас — стент ўрнатиш, юрак клапанла-
рини эндоваскуляр усулда протезлаш, 
юрак қоринча ва бўлмачалари тўсиғи-
даги туғма нуқсон — тешикларни кўк-
рак қафасини очмасдан, периферик 
томирлар орқали кириб беркитиш, бир 
вақтнинг ўзида юракда икки ва ундан 
ортиқ ўта мураккаб операцияни ўтка-
зиш, юрак клапанларини протезлаш, 
юрак мушаклари деворини пластика 
қилиш, юрак қоринча ва бўлмачалари 
ичидан ивиб қолган тромбни олиб таш-
лаш каби ўта мураккаб операциялар 
бажарилмоқда.

— Бу ерга йўлланма билан келдим. 
Мутахассислар аввал даволашди, ке-
йин операция қилишди, — дейди Фар-
ғона вилоятидан келган Рустамжон 
Қурбонов. — Юрагимдаги иккита клапан 
алмаштирилди, иккита томир уланди. 
Бу жуда катта операция эди. Лекин ши-
фокорларнинг қўли енгил экан, жарроҳ-
лик амалиёти жуда яхши ўтди. Шифохо-
нада барча шароит яратилган, уч маҳал 
иссиқ овқат тайёр, палаталар ёруғ ва 
қулай. Даволаниш, дори-дармон бепул. 
Биз бундай шароитни ҳатто орзу ҳам 
қилолмасдик. Ҳозир аҳволим яхши. Тў-
йиб нафас оляпман. Буларнинг барчаси 
учун ҳукуматимизга,  Президентимизга 
миннатдорлик билдираман.

Соҳада замонавий технологияларни 
самарали қўллай оладиган мутахас-
сисларни ҳам ўз вақтида тайёрлаш му-
ҳим ҳисобланади.

— Марказимизда хорижий кардио-
логик клиникалар билан ҳамкорлик 
яхши йўлга қўйилган, — дейди Х.Фо-
зилов. — Шифокорлар Россия, Жану-
бий Корея, Швейцария, Польша каби 
давлатларнинг етакчи кардиологик 

 клиникаларида малака оширмоқда. 
Шунингдек Москва, Новосибирск, 
Томск кардиология марказлари олим-
лари, Польша, Швейцария мутахас-
сислари марказимизга келиб, ўзаро 
тажриба алмашди, маҳорат дарсла-
рини ўтди. Жумладан, Европа юрак 
фонди раиси, швейцариялик машҳур 
кардиожарроҳ, профессор Пауль Фогт 
марказимизга бир неча бор келиб, 

кардиожарроҳларимиз билан бирга 
ўта мураккаб операцияларни амалга 
оширди. Улар сунъий юрак аппарати 
ёрдамида ва ишлаб турган юракда 
ўтказиляпти. Бундай мураккаб опера-
циялар дунёнинг саноқли давлатлари-
да қилинади. Ўтказилган амалиётлар 
ёрдамида беморларда ўткир миокард 
инфаркти ва бош мия инсульти каби 
оғир асоратлар олди олинди ва бемор-
лар фаол ҳаётга қайтарилди.

Ўта нозик ва қийин жарроҳлик ама-
лиётларининг нафақат пойтахтимиз, 
балки вилоятлардаги даволаш муас-
сасаларида ҳам муваффақиятли ба-
жарилаётгани соҳанинг моддий-техник 
базаси ва тиббий кадрлар салоҳияти 
давр билан мутаносиб равишда тако-
миллашиб бораётганини кўрсатади. 
Ҳозир мамлакатимизнинг барча ҳуду-
дида кардиология марказининг вилоят 
филиаллари очилган, деярли барчаси-
да ангиограф ускунаси ўрнатилган. Ко-
ронарография, стентлаш амалиётлари 
вилоятлар марказининг ўзида ўтказил-
моқда. Хоразм, Қашқадарё, Наманган, 
Жиззах, Самарқанд вилоятларида кар-
диожарроҳлик бўлимлари очилган ва 
очиқ усулдаги мураккаб кардиожарроҳ-
лик амалиёти бажарилмоқда. Бу билан 
вилоятлар аҳлининг ушбу операциялар 
учун пойтахтга ёки чет мамлакатларга 
даво излаб чиқишлари, оворагарчили-
гининг олди олинди.

Юрак-қон томир касалликларининг 
олдини олиш, эрта аниқлаш ва сама-
рали даволаш бўйича кўрилаётган чо-
ра-тадбирларнинг аҳамияти катта. Бу 
борада марказда касалликларни эрта 
аниқлаш, аҳолининг тиббий мадания-
тини ошириш, соғлом турмуш тарзини 
татбиқ этишга қаратилган ишлар бажа-
рилмоқда.

Давлатимиз раҳбари ўтган йилнинг 
9 ноябрь куни юрак-қон томир касал-
ликларининг олдини олиш ва уларни 

даволаш тизимини такомиллаштириш 
чора-тадбирлари юзасидан ўтказилган 
видеоселектор йиғилишида “Халқимиз-
нинг соғлиғи ҳеч нарса билан ўлчанмай-
диган энг бебаҳо бойлигимиздир. Шу 
боис, тиббиётни халқимизни рози қила-
диган тизимга айлантириш бўйича кат-
та марраларни белгилаб олдик. Бунинг 
учун бирламчи бўғинга ажратиладиган 
маблағларни 2 баробарга ошириб, аҳо-

ли ўртасида кенг тарқалган касаллик-
ларни камайтириш бўйича алоҳида дас-
тур қабул қиламиз”, деган эди.

Академик В.Воҳидов номидаги Рес-
публика ихтисослаштирилган хирургия 
илмий-амалий тиббиёт марказида бугун 
350 турдаги операция амалга оширил-
моқда. Марказда болаларнинг туғма 

юрак нуқсонларидан тортиб, юрак ва 
томир, ошқозон-ичак йўллари, жигар ва 
жигарости безлар, ўпка ва умуртқа, кўк-
рак қафаси оралиғи органлари касал-
ликларига чалинган беморларга юқори 
малакали умумий ва ихтисослаштирил-
ган хирургик ёрдам кўрсатилмоқда.

Юқори технологик операцияларнинг 
самарали бажарилаётгани кўплаб бе-
морларнинг дардини аритиб, умрини 
узайтиришга сабаб бўлаётир.

— Энг кўп юракни стентлаш ама-
лиёти ўтказилади, — дейди академик 
В.Воҳидов номидаги Республика ихти-
сослаштирилган хирургия илмий-ама-
лий тиббиёт маркази бўлими мудири 

Миржамол Зупаров. — Юрак-ишемик 
касаллигида қон томирларда юракка 
қон кам борганида ўша томирларни кен-
гайтириш зарурати пайдо бўлади. Ёки 
инфаркт билан оғриган касал келса, 
томири очилади. Бундай операциялар 
бир йилда 600-700 марта ўтказилади. 
Бунинг учун ангиокардиографик ускуна 
керак. Бу ускуна 2016 йилда юртимизда 
бор-йўғи олти дона эди. Бугунга келиб, 
марказларда 36 та шундай ускуна бор. 
Бу давлатимиз раҳбарининг соҳага қа-
ратаётган эътибори натижаси. Жорий 
йилда туманлараро марказларга яна 
35 та шундай ускуна келтирилиши ку-
тилмоқда. Вилоят филиаллари ва шо-
шилинч тиббий марказларга 13 та олиб 
берилади. Демак, бу операцияларнинг 
сифати ошиб боришига хизмат қилади.

Тиббиётнинг энг мураккаб, ўта масъ-
улиятли ва айни пайтда эҳтиёж ор-
тиб бораётган йўналишларидан бири 
трансплантология ҳисобланади. Энг 
аҳамиятлиси, марказда транспланто-
логиянинг ривожланиши учун салмоқли 
қадамлар қўйилди.

— Юртимиздаги илк транспланто-
логия амалиёти айнан шу ерда бажа-
рилган, — дейди Академик В.Воҳидов 
номидаги Республика ихтисослашти-
рилган хирургия илмий-амалий тиб-
биёт маркази директори Сайдимурод 
Исмоилов. — Келгусида марказимиз-
да иммуногенетик симуляцион марказ 
ташкил этилиб, буйрак, жигар ва юрак 
трансплантологияси бўйича етакчи 
клиникага айланади.

Марказнинг бўлим мудири Мақсуд 
Нишоновнинг айтишича, гепатобилиар 

хирургия ва жигар трансплантацияси 
бўлими 45 ўринга мўлжалланган. 2018 
йилда бўлим ходимлари илк амалиёт-
ларни ҳиндистонлик ва россиялик 
мутахассислар билан бирга ўтказган. 
Ўтган йили ўзбекистонлик жарроҳлар 
мустақил равишда 9 та жигар трансп-
лантациясини ўтказди.

Бугун бундай амалиётларнинг 
юртимизда муваффақиятли амалга 
оширилаётгани аҳоли саломатлигини 
асраш, юртдошларимизнинг сифатли 
тиббий хизматдан фойдаланиш ҳуқу-
қини кафолатлашда муҳим аҳамият 
касб этяпти. Натижада оилаларда соғ-
лом муҳит ва фаровон турмуш қарор 

топиб, оналар ва болаларнинг бахтиёр 
ҳаёт кечириши, мўътабар кексалари-
мизнинг миннатдорлик ҳамда шукро-
налик ҳисси билан умргузаронлик қи-
лишига замин яратмоқда.

— 31 ёшдаман, жигар циррози билан 
оғридим. Жуда оғир аҳволда шифохо-
нага ётқизилдим. Биттаю битта нажот 
жигар трансплантацияси эди. Турмуш 
ўртоғим донор бўлди, — дейди қашқа-
дарёлик Улуғбек Қодиров. — Йўлланма 
билан келганим учун ҳамма опера-
циялар текин бажарилди. Шароитлар 
яхши. Дори-дармон текин. Ҳозир аҳво-
лим яхши. Турмуш ўртоғимнинг аҳволи 
яхшилиги учун уйга жавоб берилган.

Бундай амалиётлар буйрак трансп-
лантацияси бўлимида ҳам муваф-
фақият билан амалга оширилмоқда. 
Эътиборли жиҳати, аъзо кўчириб ўтка-
зилган беморларнинг соғлиғида опе-
рациядан кейин тикланиш кузатилмоқ-
да. Шифокорларнинг таъкидлашича, 
гемодиализ олиб юрган бемор билан 
трансплантация амалиётини ўтказган 
беморнинг ҳолати солиштирилса, аъзо 
кўчириб ўтказилган беморнинг умри  
17 йилгача узайиши мумкин.

— Ҳомиладорлик пайтимда бутун 
аъзои баданим шишиб, қийналдим, — 
дейди Наманган вилоятининг Чуст ту-
манидан келган Азиза Тўйчиева. — Ҳо-
миладор эдим, 8 ойлик болам операция 
йўли билан олинди. Шундан сўнг мун-
тазам даволаниб юрдим. Вилоят мар-
казий шифохонасида сурункали буйрак 
етишмовчилиги ташхисини эшитганим-
да дунё кўзимга қоронғи бўлиб кетди. 
Сўнг шу шифохонага келдим. Ташхис 
тасдиқланди. Акамнинг буйраги мос 
келди. У донор бўлди. Операция жуда 
яхши ўтди. Акам тез тузалиб уйга қайт-
ди. Ҳозир маҳаллий шифокорлар назо-
ратида. Мен ҳам эрта-индин уйга қайта-
ман. Бу ерда барча шароит яратилган. 
Дори-дармон бепул. Шифокорлар жуда 
яхши муносабатда бўлди. Малакали ён-
дашди. Барчаси учун давлатимиз раҳ-
баридан миннатдорман.

Тиббиёт фанлари номзоди, хирург-
трансплантолог Жасур Собировнинг 
айтишича, 2021 йилда 230 нафар бе-
морга буйрак кўчириб ўтказилган. Бун-
дан ташқари, вилоятларда ҳам кенг 
доирада иш олиб бориляпти. Ҳозирга-
ча вилоятларда 30 га яқин трансплан-
тация амалиёти ўтказилди.

Операциядан кейин бемор ўзини 
яхши ҳис қилади, уни ортиқча оғриқ ва 
муаммо безовта қилмайди. Жарроҳлик 
амалиётини ўтказган беморларнинг 
фарзандли бўлишига ҳеч нарса моне-
лик қилмайди. Беморнинг ижтимоий ҳо-
лати, меҳнат фаолияти бирмунча тик-
ланади ва жамиятга қайтиш имконияти 
кўпроқ бўлади.

Биз танишган тиббиёт муассасала-
ридаги беморларнинг кўзида эртанги 
кунга ишонч, ҳаётга муҳаббат ёлқини-
ни кўрдик. Яратилган шароитлар учун 
миннатдорлик билдираётган юртдош-
ларимиз эътирофи, бизнингча, тиббиё-
тимизнинг бугунги ривожига берилган 
муносиб баҳо.

Рисолат МАДИЕВА,
“Янги Ўзбекистон” мухбири

Шунингдек, ушбу кенгашнинг 1930 
йил 25 январдаги баёнига кўра, Ман-
сурбеков Мухаммад Содиқ ва бошқа-
лар (жами 5 киши), 1930 йил 19 март-
даги баёнига кўра, Сафаров Тоғай 
Амин ва бошқалар (жами 12 киши) 
ҳам аксилинқилобий махфий таш-
килотини тузганликда ҳамда совет 
давлатига қарши қуролли қаршилик 
ҳаракатларида иштирок этганликда 
айбли деб топилган ва Ўрта Осиёдан 
сургун қилиниб, мол-мулки мусодара 
қилиниши белгиланган.

Олтинчи ҳужжат — Россия Феде-
ратив Совет Социалистик Респуб-
ликаси Олий Инқилобий трибунали 
Туркистон Совет Республикаси Мар-
казий Ижроия Қўмитасининг 1921 йил 
23 декабрдаги ҳукмига кўра, Шариф 

 Ходжаев  Садриддин Хон ва бошқа-
лар (5 киши) ҳам Ўзбекистон ССР ЖК-
нинг 67 ва 78-моддалари билан айбли 
деб топилган. 

 — Бугунги суд жараёнларини куза-
тар эканмиз, бу жиноят ишлари нега шу 
пайтгача  кўриб чиқилмаган деган савол 
туғилиши табиий, — дейди  Қатағон қур-
бонлари хотираси давлат музейи катта 
илмий ходими, тарих фанлари бўйича 
фалсафа доктори Баҳром Ирзаев. —
Бунга жавобан шуни айтиш лозимки, бу 
шахсларнинг аксарияти ўз даврида ис-
тиқлолчилик ҳаракатида фаол қатнаш-
ган. Табиийки, уларнинг  хатти-ҳарака-
ти собиқ совет давлатига қарши кураш 
деб баҳолаб келинган. Ҳужжатларни 
ўрганиш жараёнида қатағон қилинган 
бу сиймоларнинг барчаси бугунги озод 
ва обод кунларимиз, юрт мустақиллиги 
учун курашгани аниқ бўлди. 

Суд мажлисида тошкентлик 72 ёшли 
Муқаддас ая Ниёзбекова (Раҳматова) 
ва унинг набиралари ҳам қатнашди. 
Судда уларнинг бобоси Рустамбек Му-
ҳаммадниёз ўғли ҳам оқланди.  Муқад-
дас аянинг қўлидаги бобоси, бувиси 
Ойша момо ва уларнинг икки фарзанди 
Умарбек ва Усмонбекнинг сурати тасав-
вуримизда олис тарихни жонлантирди. 

— Бобом ҳақидаги хотираларни бу-
вимдан эшитганман, — дейди Муқад-
дас ая. — Бобом ўтган асрнинг ўттизин-
чи йилларида халқ душмани сифатида 
қатағон қилинган экан. Аслида, тош-
кентлик Эшонқули додхоҳ авлодидан 
бўлган бобом зиёли инсон бўлган, мад-
расада дарс берган. Мунаввар қори би-
лан яқин дўст бўлган. Афсуски, ноҳақ 
сургун қилиниб, бевақт оламдан ўтиб 
кетган. Бувим эса 90 йил умр кўрди, 
араб, француз ва немис тилини яхши 

биларди, биз — набираларига ҳам ўр-
гатган. Бувим ва отам бизга бобомиз 
ҳақида кўп гапириб берарди. Отам 
олий маълумотли иқтисодчи бўлса-да, 
халқ душманининг фарзанди деган ном 
остида кўп азият чекарди. У бобомиз-
нинг муқаддас номлари оқланишини 
орзу қилиб оламдан ўтиб кетди. Бу ёруғ 
кунларни кўриш менга ва бугунги ав-
лодларимизга насиб қилганидан жуда 
бахтиёрмиз. Ишончим комилки, бу ёруғ 
кунлар нафақат бизнинг сулоламиз, 
балки Ватанимиз тарихида унутилмас 
сана бўлиб қолади. Бунинг учун Прези-
дентимизга миннатдорлигимни билди-
раман.

Суд мажлисида кўрилган ҳар бир 
инсон ва улар авлодларининг  ана 
шундай ўз тақдири ва тарихи бор. Аф-
суски, ушбу аксарият аждодларимиз-
нинг зурриётлари ҳам халқ душмани-

нинг фарзанди деб хор-зор қилинди. 
Шу туфайли тортган азоб-уқубатлари 
натижасида бевақт оламдан ўтиб кет-
ди, айримлари хорижга, ўзга юртларга 
кетди. Бугун гарчи, улардан ёдгор фар-
зандлари бўлмаса-да, бу сиймолар-
нинг Ватан олдидаги хизматларига му-
носиб баҳо бериш, номларини оқлаш, 
хотирасини абадийлаштириш бугунги 

МИЛЛАТ ФИДОЙИЛАРИ

ЯНА 120 НАФАР МИЛЛАТПАРВАР 
АЖДОДИМИЗ  О£ЛАНДИ

авлодларнинг фарзандлик бурчидир. 
Адолат тантана қилган бугунги кунлар 
эса бутун халқимиз учун улуғ шодиё-
нага айланиши, тарихимизга ёрқин 
ранглар билан муҳрланиши шубҳасиз.

Баҳор ХИДИРОВА,
“Янги Ўзбекистон” мухбири

КАРДИОЛОГИЯ ВА КАРДИОЖАРРОҲЛИК СОҲАСИДАГИ 
МУВАФФАҚИЯТЛИ ҚАДАМЛАР



2022 йил 7 январь, 4-сон 3Жамият

Бошланиши 1-бетда

Биринчи жиҳат, 2021 йил Президен-
тимиз ташаббуси билан “Ёшларни қўл-
лаб-қувватлаш ва аҳоли саломатлигини 
мустаҳкамлаш йили” деб номлангани-
нинг ўзи ҳам ушбу йилнинг бутунлай ёш-
лар сиёсатига бағишланганини, барча 
йўналиш ва тармоқларда ёшлар маса-
ласи энг устувор этиб белгиланганини 
англатади.

Ҳаракатлар стратегиясининг сўнгги 
йилида ёшларни қўллаб-қувватлаш ма-
саласининг юқори даражага олиб чиқи-
лиши:

биринчидан, қарийб 55 фоиздан зиё-
дини ёшлар ташкил этувчи кўп миллатли 
халқимиз фарзандларига қаратилган кат-
та эътибор намунасидир;

иккинчидан, Ҳаракатлар стратегияси 
доирасида 2017 йилда бошланган ёш-
ларга стратегик куч сифатида ёндашиш 
сиёсати 2021 йилда ҳам ўзининг манти-
қий давомини топганини англатади;

учинчидан, 2021 йилда Ўзбекистондан 
бошқа бирорта давлатда йил номида 
ёшлар масаласи ўз ифодасини топма-
гани ҳам Янги Ўзбекистоннинг ёшларга 
оид давлат сиёсати бошқаларга ўрнак 
эканидан даракдир.

Иккинчи жиҳат: 2021 йилда ёшларга 
кенг имконият яратишга қаратилган 
амалда ишлайдиган изчил тизим ўзи-
нинг юқори чўққисига чиқди.

Хусусан:
биринчидан, “Темир дафтар”даги ои-

лалар фарзандлари бўлган 2 мингдан 
зиёд талабанинг контракт пули тўлаб 
берилгани;

иккинчидан, ётоқхона билан таъмин-
ланмаган 62 минг нафар талаба ойлик 
ижара тўловининг 50 фоизи бюджетдан 
қоплангани;

учинчидан, 182 минг нафар ёшлар 
учун талаба бўлиш имконияти яратил-
гани ҳақиқатан ҳам юртимизнинг ёшлар 
мамлакати эканидан даракдир.

Учинчи жиҳат: 2021 йилда ёшларни 
ҳар жиҳатдан қўллаб-қувватлашни на-
зарда тутувчи қонунчилик янада тако-
миллаштирилди.

Хусусан, Ўзбекистон Республикаси қо-
нунчилик маълумотлар миллий базасига 
кўра, ўтган йилда ёшларга оид давлат 
сиёсатининг у ёки бу йўналишларига ба-
ғишланган жами 47 та норматив-ҳуқуқий 
ҳужжат қабул қилинди. Мазкур ҳужжат-
ларнинг 15 таси Олий Мажлис палатала-
ри қарорлари, 7 таси Ўзбекистон Респуб-
ликаси Президенти ҳужжатлари, 25 таси 
Вазирлар Маҳкамасининг қарорлари ҳи-
собланади. Таққослаш учун айтиш керак-
ки, мазкур кўрсаткич 2020 йилда 23 тани, 
2019 йилда 26 тани, 2018 йилда 19 тани, 
2017 йилда 22 тани ташкил этган. Бундан 
кўриш мумкинки, 2021 йилда норма ижод-
корлиги соҳасида ҳам ёшлар масаласи 
устуворлик касб этган.

Тўртинчи жиҳат: ёшларга оид дав-
лат сиёсатининг устувор йўналишлари 
аниқ белгилаб берилди.

Вазирлар Маҳкамасининг 2021 йил 
18 январдаги қарори билан Ўзбекис-
тонда ёшларга оид давлат сиёсатини 
2025 йилгача ривожлантириш кон-
цепцияси ишлаб чиқилди.

Концепцияда белгиланган устувор 
вазифаларни самарали амалга ошириш 
мақсадида 62 банддан иборат бўлган 
Ўзбекистонда ёшларга оид давлат сиё-
сатини 2025 йилгача ривожлантириш 
концепциясини 2021-2022 йилларда 
амалга ошириш бўйича “Йўл харита-
си” тасдиқланди. 2021 йилда “Йўл хари-
таси”даги бандларнинг ижроси масъул 
ижрочилар томонидан самарали бажа-
рилди.

Хорижий давлатлар тажрибасига назар 
ташлайдиган бўлсак, фақат ўз ёрқин кела-
жаги ҳақида қайғурган давлатлардагина 
ёшларга оид давлат сиёсатида истиқбол-
даги режалар бўйича аниқ стратегия ва 
дастурлар ишлаб чиқилганини кўришимиз 
мумкин. Хусусан, АҚШда “Ёшлар учун ке-
лажак: Федерал ҳамкорлик ёшлар стра-
тегияси”, Финляндияда “Ёшлар миллий 
 стратегияси”, Германияда 2015 йилда 
қабул қилинган “Янги ёшлар стратегияси” 
шулар жумласидандир.

Бешинчи жиҳат: ёшларни кундалик 
ташвишлари билан овора бўладиган 
эмас, аксинча, буюк мақсадлар сари 
етаклашга хизмат қиладиган бандлик 
тизими ўзининг ижобий натижаларини 
кўрсатди.

Ушбу фикримиз исботини ҳудудларда 
ташкил этилган 186 та “Ёшлар саноат ва 
тадбиркорлик зонаси”даги 3 мингта лойи-
ҳа доирасида ёшларимиз учун 50 минг-
та янги иш ўрни яратилгани, шунингдек, 
ҳар ўқув йили якуни билан туман, шаҳар, 
вилоят ва республика даражасида би-
тирувчилар бандлигини таъминлашга 
оид дастурлар қабул қилиш амалиёти 

ЯНГИ ¡ЗБЕКИСТОНДА
 ЯНГИ ЁШЛАР СИЁСАТИ АМАЛДА

Акбаршоҳ ТЕШАБОЕВ,
Ўзбекистон Республикаси 
Олий Мажлиси ҳузуридаги 
Қонунчилик муаммолари ва 
парламент тадқиқотлари
институти бўлим бошлиғи

ЙИЛ САРҲИСОБИ

йўлга қўйилгани мисолида кўришимиз 
мумкин.

Президентимизнинг ёшлар бандли-
гини таъминлаш борасида амалга оши-
раётган оқилона сиёсати:

биринчидан, жамиятда ўз Ватани, 
халқи ва  оиласи тақдирига бефарқ бўл-
маган мақсадли инсонларни шакллан-
тиришга;

иккинчидан, мунтазам даромад ман-
баига эга бўлган фаол қатлам, яъни солиқ 
тўловчилар сони ортишига хизмат қилади.

Олтинчи жиҳат: ёшларнинг интел-
лектуал салоҳиятини оширишга қа-
ратилган ноёб тизимлар фаолиятига 
 эътибор кучайтирилди.

Давлатимиз раҳбари ташаббуси 
 билан:

биринчидан, ташкил этилганига қа-
рийб 20 йил бўлган “Заковат” интел-
лектуал ўйинининг оммавий маърифий 
ҳаракатга айлантирилгани;

иккинчидан, мазкур ҳаракатни мо-
лиявий қўллаб-қувватлаш учун ҳар йили 
50 миллиард сўм маблағ ажратилиши 
йўлга қўйилгани ушбу йўналишда яқин 
истиқболда интеллектуал жиҳатдан са-
лоҳияти юксак ёшлар етишиб чиқишига 
хизмат қилиши шубҳасиз.

Еттинчи жиҳат: ёшларни ижтимоий 
қўллаб-қувватлаш мақсадида кўплаб иқ-
тисодий лойиҳалар амалга оширилди.

Хусусан, 2021 йилда:
ёш оилаларни арзон уй-жойлар билан 

таъминлаш мақсадида 2021 — 2023 йил-
ларда Ёшлар уйларини қуриш дастури 
амалга оширила бошлади;

2021/2022 ўқув йилидан бошлаб олий 
таълим муассасаларига кириш имтиҳон-
ларида энг юқори балл тўплаган 200 на-
фар ёш учун Президент гранти жорий 
этилди.

Ёшларни ижтимоий қўллаб-қувватлаш 
борасида амалга оширилган ишлар жуда 
салмоқли бўлиб, уларнинг ўз ҳаётида ис-
ботини кўраётган ёшлар бугун шукрона-
лик ҳисси билан яшашмоқда.

Саккизинчи жиҳат: замон талабла-
рига монанд тарзда янги таълим муас-
сасалари ташкил этилди.

2021 йилда Янги Ўзбекистон уни-
верситети, Президент мактаблари 

ва кўплаб ижод мактаблари барпо 
этилди.

Биргина Қорақалпоғистон Республи-
касининг ўзида 14 та янги мактаб қу-
рилди, 4 та янги олийгоҳ ташкил этилди. 
Янги таълим муассасалари республика-
мизнинг барча ҳудудларида жадаллик 
билан ташкил этилмоқда. Мазкур бунёд-
корлик ишлари келгусида:

аввало, замонавий билимларни пухта 
эгаллаган рақобатбардош кадрлар тайёр-
ланишига; 

қолаверса, салоҳиятли кадрларнинг 
катта захираси шаклланишига хизмат қи-
лиши билан аҳамиятга эгадир.

Тўққизинчи жиҳат: ёшлар тадбир-
корлиги тадбиркорлик соҳасининг локо-
мотиви бўлиши керак, деган ғоя усту-
вор аҳамият касб этди.

Шу мақсадда 92 мингдан зиёд ўғил-
қизнинг тадбиркорлик лойиҳалари учун 

2 триллион 300 миллиард сўм им-
тиёзли кредит ажратилди, тадбиркорлик 
ва ўзини ўзи банд қилиш фаолиятини 
бошламоқчи бўлган, “Ёшлар дафтари”га 
киритилган ишсиз ёшларга фаолиятини 
бошлаш учун керак бўлган асбоб-ускуна, 
меҳнат қуролларини харид қилиш учун  
7 миллион сўмгача субсидиялар 
 ажратилди.

Ёшлар тадбиркорлигининг давлат то-
монидан қўллаб-қувватланиши:

биринчидан, давлатдан ниманидир 
умид қилиб ўтирадиган ёшларни эмас, ак-
синча қўрқмасдан ишбилармонлик ташаб-
бусларини илгари сурадиган;

иккинчидан, ўзига берилган имконият-
лардан унумли фойдаланиб, орзусидаги 
ҳаётни қуриш имкониятига эга бўлган 
жамиятнинг фаол қатламини шакллан-
тиришга хизмат қилишини таъкидлаш 
керак.

Ўнинчи жиҳат: ёшларнинг рақамли 
билимлар ва замонавий ахборот тех-
нологияларини эгаллаши учун амалга 
оширилаётган ишлар янги босқичга кў-
тарилди.

Шу мақсадда:
Қорақалпоғистон Республикаси, Анди-

жон, Самарқанд, Навоий, Сирдарё, Тош-
кент вилоятларида Ёшлар технопаркла-
ри ташкил этди;

шаҳар ва туманларда ёшларни ра-
қамли технологияларга ўқитиш ҳуду-
дий ўқув марказлари очилди;

“Бир миллион дастурчи” лойиҳаси 
доирасида 2021-2022 йилларда 300 минг 
нафар ёшни компьютер дастурлаш асос-
ларига бепул ўқитиш бўйича лойиҳалар 
амалга оширилди;

ёшларнинг халқаро “IT” сертификатла-
рини олиш харажатларининг 50 фоизгача 
бўлган қисмини бюджетдан қоплаб бериш 
тартиби ишлаб чиқилди.

Ёшларга рақамли технологияларни 
ўргатиш қуйидаги жиҳатлари билан Вата-
нимиз ва халқимиз тараққиёти учун аҳа-
миятлидир:

биринчидан, ёшларга рақамли тех-
нологияларнинг мукаммал ўргатилиши 
тараққиётнинг юксак натижаларига қис-
қа муддатларда эришиш имкониятини 
беради;

иккинчидан, дунё миқёсида рақобат-
бардош кадрларнинг тайёрланишига 
 эришилади;

учинчидан, глобаллашув шароитида 
замонавий технологиялар асосида мам-
лакат иқтисодиётининг барча соҳалари 
барқарор ривожлантирилади.

2021 йилда Президентимиз томонидан 
ёшлар масаласи нафақат мамлакати-
миз миқёсида, балки халқаро майдонда 
ҳам бир неча маротаба илгари сурилди. 
Шу ўринда айтиш керакки, 2017 йилдан 
 эътиборан Ўзбекистон ўз ташаббуслари 
ва инсонпарвар ислоҳотлари билан дунё 
мамлакатларига ўрнак бўлмоқда. Қис-
қа муддатда мамлакатимиз босиб ўтган 
тараққиёт йўли ўзининг оқилона экани, 
халқаро ҳуқуқ меъёрларига тўла жавоб 
бериши туфайли жаҳон ҳамжамияти то-
монидан эътироф этилмоқда. Бу борада, 
айниқса, ёшларга оид давлат сиёсати 
йўналишидаги амалий ишлар эътирофга 
лойиқдир.

2021 йилда Президентимиз томони-
дан нуфузли халқаро учрашув ва саммит-
ларда ёшлар масаласига доир 10 та му-
ҳим таклиф ва ташаббус илгари сурилди, 
уларнинг 5 таси халқаро ташкилий аҳа-
миятга эга бўлса, қолган 5 та таклиф хал-
қаро ҳуқуқий характерга эга бўлиб, ёшлар 
ҳаётига тааллуқли қўшма дастурлар ва 
концепцияларни ишлаб чиқишни назарда 
тутади. Шунингдек, Президентимиз дав-
лат ташрифлари давомида ёшлар маса-
ласи юзасидан 10 дан зиёд муҳим фикр 
ва мулоҳазаларни ҳам билдирди.

Биринчидан, 2021 йил 22 февраль 
куни бўлиб ўтган БМТ Инсон ҳуқуқлари 
бўйича кенгашининг 46-сессиясидаги 
нутқида Президентимиз томонидан:

биринчидан, Бирлашган Миллатлар 
Ташкилоти шафелигида Ёшлар ҳуқуқла-
ри бўйича бутунжаҳон конференциясини 
ўтказиш;

иккинчидан, БМТ Иқтисодий ва иж-
тимоий кенгашининг ўнинчи форумида 
Ёшлар ҳуқуқлари тўғрисидаги конвенция 
лойиҳасини тақдим этиш;

учинчидан, Ёшлар ҳуқуқлари бўйича 
махсус маърузачи институтини таъсис 
этиш масаласи бўйича таклифлар бил-
дирилди.

Иккинчидан,  2021 йилнинг  
11-12 март кунлари Қирғизистон Рес-
публикаси Президенти Садир Жапа-
ровнинг юртимизга амалга оширган 
давлат ташрифи доирасидаги учра-
шувда давлатимиз раҳбари томонидан 
“Қирғизистон ёшларига Ўзбекистон-
нинг етакчи олий ўқув юртларида 
таълим олиш учун ҳар йили устувор 
йўналишлар бўйича грантлар ажра-
тиш режалаштирилаётгани” маълум 
қилиниб, икки дўст мамлакат ёшлари 
ўртасидаги яқин алоқаларни ривожлан-
тириш муҳим экани таъкидланди.

Учинчидан, 2021 йил 15-16 июль кун-
лари Тошкент шаҳрида ташкил этилган 
“Марказий ва Жанубий Осиё: минтақа-
вий ўзаро боғлиқлик. Таҳдидлар ва им-
кониятлар” халқаро конференциясида 
Президентимиз томонидан:

Марказий ва Жанубий Осиё мамла-
катлари ёшларини жалб этган ҳолда, 
таълим ва илм-фан, маданият ва спорт 
соҳаларида қўшма дастурларни амалга 
ошириш;

ёшлар масаласида самарали ҳамкор-
ликни йўлга қўйиш мақсадида доимий 
фаолият юритадиган Марказий ва Жану-
бий Осиё мамлакатлари ёшлари кенга-
шини тузиш таклифлари билдирилди.

Тўртинчидан, 2021 йилнинг 5 август 
куни Туркманистон Республикасининг 
“Аваза” миллий сайёҳлик зонасида Мар-
казий Осиё давлатлари раҳбарлари-
нинг учинчи Маслаҳат учрашувида 

сўзлаган нутқида давлатимиз раҳбари 
томонидан қуйидаги тарихий таклифлар 
билдирилди:

Марказий Осиё келажагининг ҳал қи-
лувчи кучи бўлган ёшларни ватанпарвар-
лик, миллий ва умуминсоний қадриятлар-
га ҳурмат руҳида тарбиялаш;

2022 йилда Ўзбекистонда Марказий 
Осиё ёшлари форумини ўтказиш.

Мазкур таклифлар ўз мазмун-моҳия-
тига кўра, Марказий Осиё ёшлари ўрта-
сида ишонч ва дўстликни янада мустаҳ-
камлаш, интерфаол мулоқотни йўлга 
қўйиш учун янги платформани шакллан-
тиришда муҳим аҳамият касб этади.

Бешинчидан, 2021 йилнинг 5 октябрь 
куни Туркманистон Республикасига 
расмий ташрифи давомида Президенти-
миз томонидан “икки мамлакат ёшлари 
учрашувлари ва форумларини ўтка-
зиш, ёшлар ташкилотлари ўртасида 
яқин ҳамкорликни йўлга қўйиш муҳим-
лиги” юзасидан фикрлар билдирилди.

Олтинчидан, 2021 йил 11-13 ноябрь 
кунлари Туркий тилли давлатлар ҳам-
корлик кенгашининг саккизинчи сам-
митида қуйидаги таклифлар илгари 
 сурилди:

2022 йилни Туркий дунёда “Ёшлар 
ташаббусларини қўллаб-қувватлаш 
йили”, деб эълон қилиш;

ушбу мақсадда аниқ чора-тадбирлар-
дан иборат қўшма дастурни ишлаб чиқиш 
ва амалга ошириш.

Мазкур таклифларнинг амалга ошири-
лиши туркий дунёда Ўзбекистон ташаб-
бусига биноан ёшлар масаласи устувор 
аҳамият касб этиши, ёшларнинг таклиф 
ва ташаббуслари ҳаётда ўз ифодасини 

топишига хизмат қилиши шубҳасиз.
Еттинчидан, 2021 йил 5-6 декабрь 

кунлари Қозоғистонга амалга оширган 
давлат ташрифи давомида Президенти-
миз томонидан 2022 йилда Ўзбекистон-
да биринчи Ёшлар конгрессини таш-
кил этиш ташаббуси илгари сурилди. 
Шу ўринда айтиш жоизки, мазкур таклиф 
ўзбек ва қозоқ ёшлари ўртасида мунта-
зам алоқа ўрнатилиши, фикрлар мушта-
раклигини таъминлашга хизмат қилиши 
билан аҳамиятга эгадир.

Саккизинчидан, 2021 йилнинг 7 де-
кабрь куни Бирлашган Миллатлар Таш-
килотининг терроризмга қарши курашиш 
шароитида инсон ҳуқуқлари ва асосий 
эркинликларини рағбатлантириш ва ҳи-
моя қилиш бўйича махсус маърузачиси 
Фионнуала Ни Аолайн билан бўлиб ўтган 

учрашувда Ўзбекистонда ёшларга қара-
тилаётган эътибор ва халқаро майдонда 
Ўзбекистон томонидан ёшлар масаласи-
да илгари сурилаётган амалий таклифлар 
 эътироф этилди.

Юқоридаги таклифларнинг таҳлили 
шуни кўрсатадики, улар ўз мазмун-мо-
ҳиятига кўра тарихий, халқаро ҳуқуқий, 
ижтимоий, маънавий ва маданий жиҳат-
дан юқори аҳамиятга эга. Тан олиб айтиш 
керакки, халқаро майдонда Ўзбекистон 
сингари ёшлар масаласини кун тартибига 
муҳим ва долзарб масала сифатида олиб 
чиққан, амалий таклиф ва ташаббуслар-
ни илгари сурадиган давлат йўқ, десак 
айни ҳақиқатни айтган бўламиз.

Шу ўринда айтиш керакки, Президенти-
миз томонидан ҳар сафар юксак минбар-
лардан туриб ёшлар масаласи юзасидан 
тарихий таклифлар билдирилиши биз — 
Ўзбекистон ёшларига катта ғурур ва мо-
тивация беради. Чунки бундай оқилона ва 
фаол ташқи сиёсат орқали Янги Ўзбекис-
тон дунё ёшлари — келажак эгаларининг 
тақдирига бефарқ эмаслигини англатади.

Биз 2021 йил Ўзбекистон ёшлари тақ-
дирида “ёшлик кайфияти ва руҳияти 
энг юксак чўққига чиққан давр” бўл-
ганини ўз ҳаётимизда ҳис қилдик. Чунки 
давлатимиз раҳбари 2021 йилнинг илк 
кунлариданоқ ёшларга “келажак ус-
тунлари” сифатида қараб, ўзининг “энг 
яқин кўмакчилари” ва “халқимизнинг 
азиз фарзандлари” эканини таъкидла-
ган эди. Бу давлат раҳбари томонидан 
ёшларга билдирилган жуда катта ишонч 
ва қўллаб-қувватлашни англатади. 
Умид қиламизки, 2022 йил ҳам ёшлар-
нинг ҳаётида унутилмас лаҳзалар, янги 

 ислоҳотлар ва янгиланишлар жараёни 
билан муҳрланади. Ёшлар учун янги им-
кониятлар ва қўшимча шарт-шароитлар 
 яратилади.

Шу ўринда давлатимиз раҳбарининг 
ёшларга қарата айтган “Заҳматли меҳ-
нати орқали орзу-умидлари ушалган 
инсон — энг бахтли инсон. Шунинг 
учун доимо баландларга интилинг, 
эзгу мақсадингиз учун курашинг. Дои-
мо ўқинг-ўрганинг, ўзингизга ишо-
нинг, кашфиётлар қилинг, янгиликлар 
яратинг, олдинга дадил қадам таш-
ланг” деган ўгити бизни ҳамиша меҳ-
нат қилишга, Ватанимиз ва халқимиз 
тақдирига бефарқ бўлмасликка, амалга 
оширилаётган ислоҳотлар натижалари-
дан шукроналик ҳисси билан яшашга 
чорлайди.

2021 йил 5-6 декабрь кунлари Қозоғистонга амалга 
оширган давлат ташрифи давомида Президентимиз 
томонидан 2022 йилда Ўзбекистонда биринчи Ёшлар 
конгрессини ташкил этиш ташаббуси илгари сурилди. 
Шу ўринда айтиш жоизки, мазкур таклиф ўзбек ва 
қозоқ ёшлари ўртасида мунтазам алоқа ўрнатилиши, 
фикрлар муштараклигини таъминлашга хизмат 
қилиши билан аҳамиятга эгадир.

Янгича тизим қисқа вақтда ўз сама-
расини бера бошлади. Аввало, фақат 
 хомашёни сотиш билан шуғулланган деҳ-
қон ва фермерлар кластер ташкил этиш 
орқали тайёр маҳсулот ишлаб чиқариш 
ҳисобига экспорт ҳажмини кўпайтириб, 
даромадини бир неча баробар оширишга 
эришди. Бу жараён ҳудудларда минглаб 
иш ўринлари яратиб, импорт маҳсулот-
ларни маҳаллийлаштириш имконини бер-
моқда. Натижада биргина пахтачиликда 
толани қайта ишлаш юз фоизга еткази-
либ, ип-калава ишлаб чиқариш 2 баробар, 
 тайёр маҳсулот 3 баробар ортди.

Ҳозир юртимизда барча йўналишлар-
да 651 та агрокластер мавжуд. Етишти-
рилаётган пахта ва ғалланинг 100 фоизи, 
мева-сабзавотнинг 40 фоизидан ортиғи 
айнан ушбу тизим корхоналари улуши-
га тўғри келмоқда. Президентимиз ўтган 
йил 12 декабрь — Қишлоқ хўжалиги хо-
димлари куни муносабати билан соҳа 
вакилларига йўллаган табригида кластер 
тизими амалда ўзини тўла оқлаётганини 
қайд этди.

Энди пахта сотмаймиз

Ерга меҳр берсанг, у сени боқади, де-
ган гапда жон бор. Аммо бугун қишлоқ 
хўжалиги ерларида фақат меҳнат қилиш-
нинг ўзи кам. Бу соҳага илм-фан, замона-
вий ёндашувларни жорий этиш давр та-
лабига айланди. Президентимиз илгари 
сурган Тараққиёт стратегиясида ҳам бу 
борадаги вазифаларга алоҳида эътибор 
қаратилгани бежиз эмас. Хусусан, аграр 
соҳани тараққий эттириш, қишлоқ хўжа-
лиги маҳсулотларини кластер асосида 
қайта ишлаш ва озиқ-овқат хавфсизлиги-
ни таъминлаш асосий вазифалар сифа-
тида эътироф этилди.

Якунланган йилнинг 27 октябрь куни 
давлатимиз раҳбари раислигида қишлоқ 
хўжалигида кластер тизимини ривожлан-
тириш масалалари бўйича бўлиб ўтган 
видеоселектор йиғилишида аграр соҳа 
драйверига айланган янгича тизим фао-
лиятини янада тараққий эттиришга қара-
тилган инқилобий ташаббус ва қарорлар 
қабул қилиндики, пировардида келгуси 5 
йилда тармоқда ҳосилдорликни камида 
2 баробар, соҳа экспортини 7 миллиард 
долларга етказиш мақсади кўзланган. 
Бунда кластерлар фаолияти, айниқса, 
муҳим ўрин тутади, улар тармоқ локомо-
тиви вазифасини ўтайди.

Кейинги йилларда пахта толасини қай-
та ишлаш 100 фоизга етказилгани бунга 
яққол мисол. 

Аслида ортга назар ташласак, пахта 
далаларида эгилиб-букилиб, уй-рўзғор 
ишлари қолиб кетса ҳам далада пахта те-
радиган, белгиланган режани бажармагу-
нича уйга қайтиш ҳақида ўйлолмайдиган 
ўзбек аёли кўз олдимизга келади. Ҳа, биз 
йил давомидаги асосий ишимиз пахта 
режасини бажариш, деб билардик. Ҳатто 
одамлар тўй-тантана, муҳим саналар-
ни ҳам пахта терими мавсумидан бошқа 
вақтларга белгиларди. Қора терга ботиб 
“оқ олтин”ни кўпайтириш ҳақида ўйлар, 
хомашёни эса чет давлатларга энг арзон 
нархларда сотардик.

Энди қишлоқ хўжалигида янгича ри-
вожланиш йўлига қадам қўйдик. Нафа-
қат пахта, балки аксар хомашёни қайта 
ишлаб, тайёр маҳсулотга айлантириш 
борасида бошланган ишлар халқимиз-
нинг бу борада катта имкониятларга 
эга эканини кўрсатди. Қисқа вақтда пах-
та хомашёсини тўлиқ қайта ишловчи 
давлатлар қаторидан жой олдик. Ўзи-
миз етиштирган маҳсулотларни ўзимиз 
қайта ишлаб, фойдани ҳам ўзимиз ола 
бошладик. 

Замонавий қишлоқ хўжалигини “кластер” атамаси билан 
ёнма-ён қўллашга одатланиб улгурдик. Соҳада туб бурилиш 
ясаган ушбу янги тизим қисқа вақтда оммалашиб, катта 
ўзгаришларга замин яратди. Бугун қишлоқ хўжалигининг 
турли йўналишларида ташкил этилаётган агрокластерлар 
соҳага инновацион технологияларни жорий этиш, хомашё 
етиштиришдан тортиб, тайёр маҳсулот ишлаб чиқариш ва 
экспорт қилишгача бўлган жараённи бир нуқтада жамлаш 
ҳисобига ҳосилдорликни ошириб, аҳолини иш билан 
таъминлашда муҳим ўрин тутмоқда.

Айни пайтда юртимизда 124 та пахта-
тўқимачилик кластери фаолият юритмоқ-
да. Бу, аввало, ҳудудлар ривожи, янги иш 
ўринлари, қолаверса, экспортбоп маҳсу-
лот дегани. Кластерлар ривожига бағиш-
ланган йиғилишда давлатимиз раҳбари 
томонидан ушбу тизимга ёрдам ва маб-
лағ ажратишдаги қатор муаммоларнинг 
ечимлари берилди. Бу борада ҳали имко-
ниятларимиз юқори экани таъкидланди.

Умуман олганда, соҳа ривожига комп-
лекс ёндашиляпти. Пахта етиштириш ва 
уни қайта ишлашнинг ҳар бир босқичи 
бўйича имтиёзлар бериляпти. Президен-
тимизнинг 2021 йил 11 ноябрдаги “Пахта 
йиғим-терим харажатларини молиялаш-
тириш тўғрисида”ги қарори билан клас-
терлар ва фермерларни қийнаб келаёт-
ган эскича молиялаштириш тизимидан 
воз кечилди. Имтиёзли кредитлар ажра-
тишда қулайликлар яратиладиган бўлди.

Аввало, 2022 йил ҳосилидан пахта 
етиштириш ва йиғим-теримини Қишлоқ 
хўжалигини давлат томонидан қўллаб-
қувватлаш жамғармасидан молиялаш-
тириш тартиби жорий этилади. Қола-
верса, банклар томонидан жамғарма 
ресурсларидан пахта-тўқимачилик 
кластерларига пахта етиштириш учун 
қийматининг 60 фоизигача миқдор-
да 24 ойга йиллик 10 фоиз, 18 ойлик 
имтиёзли давр ва 19-ойдан бошлаб 
сўнгги 6 ой давомида тенг улушларда 
қайтариш шарти билан имтиёзли кре-
дитлар ажратиш белгиланди. 

Мутахассисларнинг таъкидлашича, 
қишлоқ хўжалигида авваллари ишлаб чи-
қариш цикли билан уни молиялаштириш 
жараёни бир-бирига мутаносиб эмасди. 
Масалан, ерни экишга тайёрлаш октябрь 
ойидан бошланадиган бўлса, молиялаш-
тиришга январь ёки февралдан кириши-
ларди. Натижада деҳқон ва фермерлар 
маблағ етишмаслигидан қийналарди. Қа-
рор билан бундан кейин қишлоқ хўжали-
гида молиялаштириш-кредитлаш шудгор 
давридан, яъни октябрь ойидан бошла-
надиган бўлди. Кредит муддатларининг 
имтиёзли даври олдинги 11 ойдан 18 ой-
гача узайтирилиши ҳам кластерлар учун 
катта имкониятлардан бири. 

— Президентимиз бундан 5 йил олдин 
Ўзбекистонда энди пахтани сотмаймиз, 
қишлоқлардаги қоракўз халқимизнинг пе-
шона тери билан етиштирилган хомашё-
ни энди тайёр маҳсулот ҳолида экспорт 
қиламиз, деганида кўпчилик ишонмаган-
ди. Аммо қисқа вақтда пахта-тўқимачи-
лик кластерларини яратиш концепцияси 
тақдим қилинди, — дейди Бухоро вилоя-
тидаги “Мергантекс” пахта-тўқимачилик 
кластери раҳбари Иброҳим Ҳамроев. — 
Табиийки, энг бошида ишни йўлга қўйиб 
олиш осон бўлмади. Ҳудудларимизда 
сув тақчиллиги бўлгани боис, томчилатиб 
суғориш технологияларини жорий қилиш 
саъй-ҳаракатлари бошланди. Кластери-
миз ҳудудидаги фермер хўжаликлари ми-
солида айтадиган бўлсам, уларнинг том-
чилатиб суғориш тизимига ўтгани яхши 
самара берди. Ҳосилдорлик билан бирга 
даромадимиз ҳам ошиб боряпти. Ҳаракат 
қилсак, биз ҳам гектарига 70 центнер ҳо-
сил олишимиз ҳеч гап эмас экан. 

Кластерлар ташкил этилиши тармоқда 
ҳосилдорлик ортишига хизмат қилмоқда. 
Қишлоқ хўжалиги вазирлиги маълумо-
тига кўра, якунланган йилда кластерлар 
томонидан 9,2 миллион тонна қишлоқ 
хўжалиги маҳсулотлари, шундан 3,4 мил-
лион тонна пахта хомашёси, 6,6 миллион 
тонна бошоқли дон ҳамда 838 минг тонна 
мева-сабзавот етиштирилган. 

Биргина Наманган вилоятида кластер 
тизими жорий қилингунига қадар пахтачи-
ликда ҳосилдорлик 24 центнерни ташкил 

этган бўлса, янги тизим ишга тушгач, бу-
гунги кунга келиб, мавсум 35 центнер би-
лан якунланди. Яъни 63 минг гектардан 
60 минг тоннадан ортиқ қўшимча маҳсу-
лот яратилишига эришилди. Бу янги иш-
лаб чиқариш қуввати, қўшимча иш ўрин-
лари дегани.

2009 йилда “Наманган момиқ сочиқла-
ри” номи билан ташкил этилиб, фаолия-
тини сочиқ ишлаб чиқаришдан бошлаган 
“Art soft holding” корхонаси ҳозирги пайт-
да вилоятдаги энг йирик кластерлардан 
бири. Корхона 2019 йилда пахта-тўқима-
чилик кластери, 2020 йилдан бошлаб эса 
пахта ва ғаллачилик кластерига айланти-
рилгани фаолиятининг кенгайишига йўл 
очди. Мингбулоқ ва Поп туманларидан  
23 218 гектар пахта ва 19 575 гектар ғал-
ла майдони унга бириктириб берилди. 
Натижада ишчилар сони 14 баробар кў-
пайиб, 300 дан 4 200 нафарга етди. Ҳо-
зир улар кластернинг турли бўғинларида 
меҳнат қилиб, шунинг ортидан хонадони-
га даромад олиб киряпти.

— Бу ерда ишлаб чиқариш занжири 
тўлиқ яратилган, Мингбулоқ ва Поп ту-
манларида етиштирилган пахта хомашё-
сини қайта ишловчи 3 та пахта тозалаш 
корхонаси, 2 та ип йигирув фабрикаси,  

3 та тўқув-бўёқ ва 6 та тикув корхона-
си фаолият юритяпти, — дейди “Art soft 
holding” кластери раҳбари Олимжон Бобо-
хонов. — Авваллари мазкур икки туманда 
етиштирилган пахта хомашёси 25 мил-
лион долларга сотилган бўлса, кластерда 
уларни чуқур қайта ишлаш йўлга қўйилгач, 
сотув кўрсаткичи 70 миллион долларга 
етди. Экспорт ҳажми 2016 йилда 3 мил-
лион долларга тенг бўлса, ҳозирги кунда 
ўн баробар ошди. Айланма маблағимиз 
эса 5 миллион доллардан 80 миллион 
долларга кўтарилди. 

Кластерда бутун тизим махсус ERP 
дастури орқали бошқарилади. Хомашё-
дан тайёр маҳсулотгача бўлган ҳар бир 
жараёнда замонавий техника ва техно-
логиялардан фойдаланилади. Ерни ём-
ғирлатиб ва томчилатиб суғориш тизими 
жорий этилмоқда.

Шулар ҳисобига кластерда 2021 йил-
да ҳосилдорлик юқори бўлди. 78 минг  
381 тонна пахта хомашёси ҳамда  
66 минг 708 тонна ғалла хирмони яра-
тилди. Ана энди шунча хомашёдан қан-
ча тайёр маҳсулот олиш мумкинлигини 
тасаввур қилаверинг. Кластер ҳисоб-ки-
тобига кўра, етиштирилган пахта хо м-
ашёсидан 26 минг тонна пахта толаси,  
23 минг тонна ип-калава, 20 минг тонна-
дан ортиқ тайёр сочиқ ишлаб чиқарили-
ши кутиляпти. Етиштирилган хомашёни 
100 фоиз тўлиқ қайта ишлаш қуввати 
мавжудлиги бунга имкон беради.

Кластер имкониятларини бирма-бир 
санаган Олимжон ака келгуси режалари 
ҳақида ҳам тўлқинланиб гапирди: “Энди 
янги лойиҳалар сифатида ёғ ва ун, уруғ-
чилик, омихта ем маҳсулотлари ишлаб 
чиқариш, иссиқхона, чорвачилик каби 

 ёндош фаолиятлар билан шуғулланиш 
учун ҳаракатлар бошлаб юборилган. Бу 
лойиҳаларимизни бирин-кетин ишга туши-
риб, тармоқ корхоналари сонини кўпайти-
рамиз”.

Қўшимча қиймат 
яратиш калити

Қишлоқ хўжалигининг асосий тармоқ-
ларидан яна бири ғаллачиликдир. Ундан 
тайёрланадиган маҳсулотлар аҳолининг 
бирламчи озиқ-овқат эҳтиёжлари сираси-
га киради. Шу боис, ғалла ҳосили қанча 
мўл бўлса, дастурхонларимиз шунча тў-
кин бўлади. 

Кейинги йилларда ғаллачилик тар-
моғи ҳам кластерлаштирилиб, унда бо-
зор тамойиллари жорий этиляпти. Ма-
салан, 2022 йилдан бошлаб деҳқонлар, 
кластерлар ўзи етиштирган ғаллани 
бемалол бозор нархида сота олади. Бу 
жуда катта қадам  Президентимизнинг 
2021 йил 15 ноябрдаги “Ғалла етиш-
тириш ва сотишда эркин рақобатни 
таъминлайдиган бозор тамойиллари-
ни жорий этиш тўғрисида”ги қарорида 
белгиланган.

Бунда кластер ва фермер хўжалик-
лари 3 йил давомида ҳар гектардан ўр-
тача 2,5 тонна ғаллани биржа савдола-
рига чиқариши талаб этилади. Қолган 
ҳосилни тўғридан-тўғри сотиш ҳуқуқи 
берилади. Бу имтиёзлар ички бозорда 
нон нархи барқарор сақланиши, озиқ-
овқат хавфсизлигини таъминлашга 
ҳисса қўшади. 

— Давлатимиз раҳбарининг кластер 
тизимини ривожлантиришга оид қарор-
лари билан мен ўйлаб юрган муаммо-
ларнинг бари ечиб берилди, — дейди 
Навоий вилоятидаги “Сарой уни” МЧЖ 
раҳбари Жасур Қурбонов. — Банкдан 
ажратиладиган кредит муддатлари узай-
тирилиши, фермер хўжаликларига ғалла 
таннархи бўйича қўшимча маблағ тўлаб 
берилиши жуда катта имконият. Булар-
нинг эвазига Президентимиз битта нар-
сани — қишлоқларда аҳолини иш билан 
таъминлаш кифоялигини таъкидлади. 
Менинг ҳам мақсадим шу. Ҳозир ун те-
гирмонимизда 43 киши меҳнат қиляпти. 
Бари “Темир дафтар”да турадиган, кам 
таъминланган оилалар аъзолари. Фао-
лиятимизни кенгайтириш ҳисобига иш-
лаб чиқариш ҳажми ва янги иш ўринлари 
сонини янада оширишни мақсад қилган-
миз. Яқинда Туркияда ишлаб чиқарил-
ган, йиллик қуввати 25 тонна буғдойни 
қайта ишлайдиган ун тегирмони олиб 
келиб ўрнатдик. Ўтган йилда биринчи 
буғдой ҳосилини қабул қилиб олдик. Биз-
га берилаётган имтиёзлар мавжуд қув-
ватларни янада кенгайтириш имконини 
беряпти.

Чиндан ҳам, бугун аграр соҳада қўшим-
ча қиймат яратиш калитига айланган клас-
терларни жадал ривожлантиришнинг янги 

имкониятлари ишга солиняпти. Хомашё 
етиштириш баробарида тайёр маҳсулот 
ишлаб чиқариш занжирини яратиш, ав-
вало, маҳаллийлаштириш кўрсаткичи ор-
тиши, қолаверса, ички ҳамда жаҳон бозо-
рига арзон, сифатли ва экспортбоп товар 
билан кириб боришга йўл очяпти. 

Бу борада шоличилик тармоғи ҳам 
йирик қувватга эга. Дунёда 108 та 
мамлакатда 155 миллион гектар ерга 
шоли экилади. Бунинг 91 фоизи Осиё, 
4 фоизи Америка, қолган 5 фоизи Аф-
рика ва бошқа давлатлар ҳиссасига 
тўғри келади. 

Мамлакатимиз шоли етиштиришда 
фаол давлатлар қаторида туради. Шо-
лининг машҳур “Лазер”, “Аланга”, “Аван-
гард” навлари қатор хориж давлатлари-
га ҳам экспорт қилинади. Аммо йиллар 
давомида гуручни қайта ишлашда етар-
лича тажрибамиз бўлмагани, фақат 
 хомашёни сотиш билан шуғуллангани-
мизни ҳам тан олишимиз керак. Шоли-
чилик кластерлари эса бу борада янги 
даврни бошлаб берди.

Қуйичирчиқ туманида ташкил 
этилган “TCT Rice” шоличилик клас-
терида шоли етиштириш ва гуруч 
ишлаб чиқариш бўйича тўлиқ саноат 
занжири яратилди. Завод бир йилда 
40 минг тонна маҳсулотни қайта иш-
лаш қувватига эга. Истиқболда ре-
жалаштирилган иккинчи босқич ишга 
туширилгач, корхона қуввати икки ба-
робар ортади. 

“TCT Cluster” МЧЖ таркибидаги 
ушбу кластер замонавий технология-
лар ва хорижлик мутахассислар тажри-
баси асосида фаолиятини тобора кен-
гайтирмоқда. Янги лойиҳалар ишлаб 
чиқилган. Улардан бири шолини чуқур 
қайта ишлаб, гуруч уни ва крахмал иш-
лаб чиқариш инвестициявий лойиҳаси-
дир. Бу орқали бугунги кунда болалар 
озуқаси тайёрлашда ишлатиладиган 
гуруч унига бўлган ички талабни қон-
дириб, импорт ўрнини босиш мақсад 
қилинган.

Маҳсулот етиштирувчидан 
қайта ишловчи давлатга 

айландик

Мамлакатимиз қишлоқ хўжалиги 
тармоғида, айниқса, мева-сабзавот-
чилик йўналиши катта салоҳиятга эга. 
Деҳқон меҳнати, қуёш она диёримизга 
сочадиган иссиқ тафт, унумдор ерла-
римиз қуввати билан пишиб етила-
диган тотли мева-сабзавотларимиз 
дунёда машҳур. Аммо бугунга қадар 
бизга маҳсулотни етиштириб берувчи 
давлат сифатидагина қаралган. 

Вақти келдики, мавжуд имкониятлари-
миздан фойдалана бошладик. Ўзимизда 
етиштирилган мазали деҳқончилик маҳ-
сулотларини қайта ишлаб, бир неча ба-
робар қимматга сотишни йўлга қўйдик. 
Кластер тизими асосида мева-сабзавот-
ларни қайта ишлашда тажрибамиз ортиб 
бормоқда. 

Бугун ушбу йўналишни бундан-да ри-
вожлантириш мақсад қилинган. Тармоқда 
экспорт миқдорини ҳозирги 1 миллиард 
200 минг доллардан 5 миллиард доллар-
га етказиш мумкинлиги ҳам ҳисоб-китоб 
қилинган. Бунинг учун барча имкониятлар 
ишга солинади. Шу мақсадда 2021 йил 23 
ноябрь куни Президентимизнинг “Мева-
сабзавотчилик ва узумчиликда оилавий 
тадбиркорликни ривожлантириш, қишлоқ 
хўжалиги ишлаб чиқаришида деҳқон хў-
жаликларининг улушини ошириш чора-
тадбирлари тўғрисида”ги қарори эълон 
қилинди. Асосий мақсад — мева-сабза-
вотчилик кластерлари, деҳқон хўжалик-
лари ва томорқачиликни ривожлантириш, 
уларни молиялаштириш, агрохизматлар 
кўламини кенгайтириш бўйича янги тизим 
жорий этиш.

2021 йил 1 декабрдан Қишлоқ хўжа-
лигини давлат томонидан қўллаб-қув-
ватлаш жамғармаси томонидан мева-
сабзавот етиштирувчиларни имтиёзли 
кредитлашнинг йўлга қўйилиши, кичик 
интенсив боғ, узумзор ва мева-сабза-
вотчиликни ривожлантириш учун 14 
фоизли имтиёзли ставкада 100 мил-
лион сўмгача гаровсиз кредит берили-
ши, кластерларга аҳолидан маҳсулот 
сотиб олишга айланма маблағ учун 12 
ойлик револьвер кредитлар берилиши 
ҳам чакана имкониятлар эмас. 

— Ҳатто экспорт шартномаси бўлган 
мева-сабзавот ҳосилини хавф-хатардан 
суғурталаш харажатларининг 50 фоизи 
бюджетдан қоплаб бериладиган бўлди, 
— дейди Самарқанд вилоятидаги кўп 
тармоқли фермер хўжалиги раҳбари 
Ҳайдар Ўроқов. — Сир эмас, кўпинча 
табиат инжиқликлари, ноқулай об-ҳаво, 
апрель ойида бўладиган совуқлар ҳо-
силга таъсир кўрсатиб, деҳқонларимиз 
маблағсиз қолиб кетарди. Бу ҳолат энди 
бўлмайди. Чунки суғурталаш иқтисодий 
имкониятнинг доимо бир хил туришига 
шароит туғдиради. Ўтган йили боғимнинг 
ҳар гектаридан 20 тоннадан узум, 7 тон-
на майиз олдим. Майизни экспорт қилиш 
орқали 9-9,5 минг доллар даромад ола-
миз. Жараёнда олимлар билан ишлага-
нимиз натижасида боғда янги усуллар 
жорий этилди, инновациялар ҳосилдор-
ликни бир неча баробар оширишга хиз-
мат қиляпти.

Ҳудудларда ташкил этилаётган ме-
ва-сабзавотчилик кластерлари илк иш 
бошлаган вақтидагига нисбатан анча 
тажрибага эга бўлиб боряпти. Хориждан 
олиб келинган замонавий технологиялар 
ёрдамида деярли барча меваларимиз 
қайта ишланиб, Ўзбекистон бренди ости-
да жаҳон бозорларига экспорт қилиняпти. 
Ҳатто қуритилган меваларимиз замона-
вий қадоқланган ҳолда турли давлатлар 
дўконлари расталаридан муносиб жой 
эгаллаяпти. 

Ўзбекистон Иқтисодиёт ассамблеяси 
раиси Мухтор Умаровнинг таъкидлаши-
ча, бугунги кунда юртимиз қуруқ мева 
бўйича Япония бозорида 7-ўринни эгал-
лаб турибди. Келаси йили 4-ўринга чиқиш 
мақсад қилинган.

Умуман олганда, мева-сабзавот экс-
портида жаҳон бозорларига янги истиқ-
болли йўналишлар очилмоқда. Давлат 
статистика қўмитаси маълумотларига 
кўра, 2021 йилнинг январь-октябрь ойла-
рида қиймати 747,4 миллион АҚШ долла-
рига тенг бўлган 1,2 миллион тонна мева 
ва сабзавот 65 та давлатга экспорт қилин-
ди. Маҳсулотларимизга анъанавий бозор-
лардан ташқари янги харидор давлатлар 
ҳам катта қизиқиш билдирмоқда. Бу эса 
мазкур йўналишдаги истиқболли лойиҳа-
ларни кенгайтиришга хизмат қиляпти.

Ирода ТОШМАТОВА,
“Янги Ўзбекистон” мухбири

ҲАРАКАТЛАР СТРАТЕГИЯСИДАН — ТАРАҚҚИЁТ СТРАТЕГИЯСИ САРИ

Ҳозирги кунда ҳар бир соҳа ёки 
тармоқ ривожини илм-фан ва 
ишлаб чиқариш ҳамкорлигисиз 
тасаввур қилиб бўлмайди. 
Айниқса, ишлаб чиқаришга илмий 
инновацияларни кенг жорий этиш, 
уни таълим билан уйғунлаштириш 
ижобий самара беради.
Ўзбекистон миллий метрология 
институти томонидан саноат 
корхоналарига стандартлаштириш, 
метрология ва мувофиқликни 
баҳолаш йўналишларида малакали 
кадрлар тайёрлаш ҳамда соҳага 
доир илм-фан ва таълимни 
ривожлантириш бўйича тизимли 
ишлар қилинмоқда.

¯ИШЛО¯ ХªЖАЛИГИДА
 ИННОВАЦИОН ТИЗИМ

КЛАСТЕР — 



Кўзгу

ИЛМ-ФАН ВА ИШЛАБ ЧИ¯АРИШ 
ИНТЕГРАЦИЯСИ

Тьютор ҳам бутун гуруҳ билан, ҳам индивидуал иш олиб боради. Aл-
батта, мутахассис педагогик ва психологик билимга, таълим жараёни иш-
тирокчилари билан муносабат ўрнатиш қобилиятига эга бўлиши зарур. 

Тьютор таълим тизими ва меҳнат бозорининг ривожланиш тенденция-
лари, истиқболли касблар ва яқин келажакда қандай компетенциялар 
талаб қилиниши ҳақида тасаввурга эга бўлиши керак. У ўз талабаси учун 
мавжуд таълим имкониятларини тўлиқ кўриши талаб этилади. Шу маъ-
нода, бугун юртимиз олий таълим тизимида жорий этилган янги лавозим 
ёшларнинг малакали мутахассис бўлиб етишишида ўзига хос кўприк ва-
зифасини ўтайди.

Рисолат МАДИЕВА,
“Янги Ўзбекистон” мухбири

гини  механизациялаш муҳандислари 
институти” миллий тадқиқот универси-
тети, Тошкент фармацевтика институти, 
шунингдек, вилоятлардаги қатор олий 
таълим даргоҳлари билан яқин ҳамкор-
лик алоқалари ўрнатилган. 

“Тошкент ирригация ва қишлоқ хўжа-
лигини  механизациялаш муҳандислари 
институти” миллий тадқиқот университе-
ти билан ҳамкорлик давомида бир қатор 
амалий учрашувлар ўтказилди. 2021 
йил апрелдаги ана шундай тадбирда 
таълим даргоҳидаги мавжуд имконият-
лардан фойдаланган ҳолда “Метроло-
гия ва стандартлаштириш, сертификат-
лаштириш” йўналишини ташкил этиш 
масаласи кўриб чиқилди ҳамда талаба-
ларнинг назарий ва амалий билимлари-
ни ошириш мақсадида ўқув ва амалиёт 
дарсларини институтимиздаги синов ва 
калибрлаш лабораторияларида ташкил 
этиш, назарий билимларни амалиётда 
қўллаш имкониятини яратиш, келажак-
да ушбу соҳада етук малакали кадрлар 
тайёрлаш бўйича келишувга эришилди.

Пировардида университет негизи-
да “Метрология, стандартлаштириш ва 
маҳсулот сифати менежменти йўнали-
ши” (тармоқлар бўйича) очилди. Ушбу 
йўналишнинг очилиши саноат тармоқла-
рига соҳа бўйича юқори малакали илмий 

ОЛИЙ ТАЪЛИМ

ЯНГИЧА ЁНДАШУВЛАР

Тьюторлик Европа универси-
тетлари тарихи билан чамбарчас 
боғлиқ. У илк бор Буюк Британияда 
пайдо бўлган. XIV асрнинг классик 
университетлари Оксфорд ва бироз 
кейин Кембрижда шаклланди. Ўша 
вақтдан бошлаб тьюторлик олий 
ўқув юртларида мураббийликнинг 
ўзига хос шакли сифатида тушуни-
ла бошланган. Тьютор — таълим 
олувчи ва ўқув жараёни ўртасидаги 
боғловчи шахс бўлиб, унинг ёрда-
мида ўқиш қизиқарли ва самарали 
жараёнга айланиши, талаба ҳаёти 
мумтоз идеаллар билан янада маз-
мун касб этиши лозим бўлган. XVII 
асрга келиб, тьюторнинг фаолияти 
доираси, жумладан, таълим олиш 
имкониятини кенгайтириш бораси-
даги ўрни алоҳида аҳамият касб 
эта бошлади. Бу касб эгаси ўқув ре-
жасини қандай тузиш кераклигини 
кўрсатадиган, вақтни тўғри тақсим-
лайдиган, қайси маъруза ва амалий 
машғулотларга қатнашиш фойдали 

экани борасида тавсия берадиган, 
талабанинг ўқишдаги ютуқлари ва 
университет имтиҳонларига тайёр-
гарлигини назорат қиладиган бўлди. 
XVII асрда тьюторлик инглиз уни-
верситетлари тизимининг бир қис-
ми сифатида расман тан олинди.

Шу тарзда тьютор мактабда, уни-
верситетда, қўшимча ва узлуксиз 
таълим тизимларида индивидуал 
ривожланиш жараёни билан бирга 
ўқувчи ва талабалар учун индиви-
дуал таълим дастурларини ишлаб 
чиқиш имкониятини берувчи тари-
хан шаклланган педагогик касбга 
айланди.

Айни пайтда Европанинг кўп-
гина мамлакатларида тьюторлик 
марказлари ва уюшмалар фаолият 
юритади. Бу касб вакили боғча, 
мактаб, коллеж ва университетлар-
да таълим-тарбия олувчига елка-
дош мураббий ва моҳир консуль-
тант, йўл кўрсатувчи вазифасини 
ўтайди.

Тьютор тегишли малака талаб-
ларига жавоб берадиган, юксак 
ахлоқий фазилатларга эга бирор 
соҳа мутахассиси бўлиб, асосий 
вазифаси ўқувчи ёки талабага 
муайян билим ва кўникмани эгал-
лашга кўмаклашишдан иборат.

Талабаларнинг дарсни ўзлаш-
тириш ҳолатини таҳлил қилиш 
ва дарсдан бўш вақти мазмунли 
ўтишини таъминлаш, ижтимоий 
(оилавий) ҳолатидан доимий ха-
бардор бўлиш ҳамиша тьютор-
нинг диққат марказида бўлади. У 
ўқувчисининг нималарга қизиқи-
шини аниқлайди, муваффақияти 

ва муваффақиятсизлиги сабаб-
ларини таҳлил қилади, ихтисос-
лаштирилган ва қўшимча курс-
ларни танлашда ёрдам беради. 
Ўқув жараёнидаги қийинчилик-
ларни бартараф этиш, таълим 
олувчининг ижодий қобилиятини 
ривожлантириш, билим олишини 
назорат қилади. Тьютор тала-
бага ҳар доим ҳамроҳ бўлади. 
Баъзан уни бошқаради, баъзи 
ўринларда эса қўллаб-қувват-
лаб, катта орзу-мақсади рўёби 
сари ундайди. Шунингдек, тала-
балар турар жойлари, ижара ва 
хусусий хонадонларда яшовчи 

ёшларнинг яшаш манзиллари-
га мунтазам бориб, у ерда яра-
тилган шароит ва муаммоларни 
ўрганади. Талабаларнинг яшаш 
ва ўқиш шароитини яхшилашга 
кўмаклашади.

Тьютор ташкилотчи, сабр-то-
қатли, талаба учун очиқ юзли 
бўлиши муҳим. У ўз нуқтаи на-
зарига эга бўлмаган, мақсадини 
белгилай олмайдиган талабанинг 
қизиқишларини аниқлаб, келажа-
ги ҳақидаги тасаввурини бойита-
ди. Талабанинг ҳар бир қадами 
ва хатти-ҳаракатининг оқибатини 
англашига ёрдам беради.

Қандай билим ва кўникмага эга 
бўлиш керак?

Маъруфжон ЖАЛИЛОВ, 
Ўзбекистон миллий 
метрология институти
директори ўринбосари

Ҳозирги кунда ҳар бир соҳа ёки 
тармоқ ривожини илм-фан ва 
ишлаб чиқариш ҳамкорлигисиз 
тасаввур қилиб бўлмайди. 
Айниқса, ишлаб чиқаришга илмий 
инновацияларни кенг жорий этиш, 
уни таълим билан уйғунлаштириш 
ижобий самара беради.
Ўзбекистон миллий метрология 
институти томонидан саноат 
корхоналарига стандартлаштириш, 
метрология ва мувофиқликни 
баҳолаш йўналишларида малакали 
кадрлар тайёрлаш ҳамда соҳага 
доир илм-фан ва таълимни 
ривожлантириш бўйича тизимли 
ишлар қилинмоқда.

кадрлар тайёрлаш ҳамда олий таълим 
муассасалари билан инновацион ҳам-
корликни йўлга қўйиш, мустақил изла-
нувчилар ва иқтидорли талабаларнинг 
интеллектуал билимини ошириш орқали 

илмий салоҳиятга эга етук кадрларни 
етиштиришга замин яратади.

Ўзбекистон техник жиҳатдан тартибга 
солиш агентлиги ва Тошкент кимё-техно-
логия институти ўртасида тузилган икки 

томонлама шартнома ҳақида ҳам шундай 
фикрларни билдириш мумкин. Унга кўра, 
ўтган йилнинг июнь ойида институтда 
“Метрология, стандартлаштириш ва маҳ-
сулот сифати менежменти” йўналиши бў-
йича таҳсил олган бакалавр босқичи тала-
баларининг битирув имтиҳонида ЎзММИ 
масъуллари давлат аттестация комиссия-
си раҳбари сифатида иштирок этди.

Юқорида қайд этганимиздек, инсти-
тутимиз вилоятлардаги илмий таълим 
даргоҳлари билан ҳам ҳамкорликни 
йўлга қўйган. Фарғона ва Жиззах поли-
техника институтлари, Урганч давлат 
университети, Наманган муҳандислик-
технология институти, Навоий давлат 
кончилик институти ва бошқа ОТМлар 
билан ҳамкорлик, тажриба алмашиш 
йўлга қўйилган.

Ҳозирги кунда давр талабига жавоб 
берадиган мутахассисларни тайёрлаш-
да амалиёт ва назарияни уйғунлашти-
риш катта аҳамиятга эга. Бу, айниқса, 
метрология йўналишида таҳсил олаёт-
ган талабалар учун амалиётнинг би-
ринчи куниданоқ мутахассислик бўйича 
соҳадаги янгиликлар, имкониятларни 
билишга, англашга ҳамда ўз билимла-
рини чархлашга ҳақиқий имконият яра-
тади, десак тўғри бўлади.

Навоий давлат кончилик институти-
да “Метрология, стандартлаштириш ва 
маҳсулот сифати менежменти” йўна-
лишида таҳсил олаётган 1-босқич та-
лабаларига ЎзММИ Навоий филиали 
лабораторияларида экскурсия ташкил 
этилди. Талабалар экскурсия давоми-
да ўлчаш воситаларини қиёслаш, мет-
рологик аттестациялаш ишлари қоида 
ва усуллари, талаб ва меъёрлари, шу-
нингдек, филиалдаги барча лаборато-
рияларда мавжуд намунавий ускуналар 
билан таништирилди.  Мазкур саёҳат 
ва танишувлар ўтган йилнинг 11 июнь 
куни институтларимиз ўртасида метро-
логия йўналишида малакали кадрлар-
ни тайёрлаш, соҳага доир илм-фан ва 
таълимни ривожлантириш бўйича имзо-
ланган ҳамкорлик меморандумида ҳам 
кўзда тутилган. 

Шундай учрашувлар Фарғона поли-
техника институти ва Урганч давлат 
университети раҳбарияти, профессор-
ўқитувчилари билан ҳам ўтказилди.  Им-
золанган келишувлар саноат корхонала-
рига метрология йўналишида малакали 
кадрларни тайёрлаш, соҳага доир илм-
фан ва таълимни ривожлантириш ҳамда 
5+1 тамойили асосида талабаларнинг 
назарий билимларини ишлаб чиқариш 
қувватларида амалиётлар ташкил этиш-
да асқатяпти.

Ўзбекистон миллий метрология инс-
титути эшиклари соҳага доир таълим 
олаётган, илмий изланишлар олиб бо-
раётган, метрология фаолияти билан 
шуғулланаётган ҳар бир юртдошимиз 
учун доимо очиқ ва уларни амалий ҳам-
корликка чорлайди.

Тьюторнинг ўқитувчи ёки мураббийдан 
асосий фарқи шундаки, у ўзига бириктирил-
ган таълим олувчининг қизиқиш ва интили-
шини, муаммо ва қийинчиликларини чуқур 
таҳлил қилади. Талаба атрофидаги интел-
лектуал ва психологик муҳитни синчковлик 
билан ўрганади. Анъанавий равишда тала-
ба билан ишлайдиган ўқитувчилар ривож-
ланишнинг индивидуал йўналишини тан-
лашда доимо малакали ёрдам беролмайди. 
Aгар биз аниқ ривожланиш хусусиятларига 
эга (иқтидорли ёки ногирон) талабалар ҳа-
қида гапирадиган бўлсак, муаммо янада му-
раккаблашади.

Яна бир жиҳат, баъзи олий ўқув юрт-
ларида талабаларнинг ихтисослиги учун 
жуда аҳамиятли бўлмаган фанлар ўқити-
лиши сир эмас. Натижада жуда кўп фан-
ларни ўқиган, аммо уларни бир-бири билан 
боғлай олмайдиган мутахассис етишиб 
чиқади. Ёки бошқача манзара: абитуриент 
ўзи танлаган университетга ўқишга киради, 
аммо муассасада ҳеч ким унинг ривожлани-
ши билан шуғулланмайди. Талабанинг му-
ваффақияти кўп жиҳатдан ўқишдаги устоз-
ларига боғлиқ. Аксарият ҳолларда ёшлар 
ўзининг келажаги ҳақида битирувчи курсда 
ёки университетни тарк этганда ўйлай бош-
лайди. Ушбу муаммоларни ҳал этишда эса 
тьютор ёрдамига эҳтиёж сезилади. Тьютор 
имтиёз, имкониятларни кўриш, камчилик-

ларни аниқлаш ва индивидуал таълим йў-
лини яратиш, карьера йўлини белгилашда 
талабага ёрдам беради.

— Илгари талабалар билан шуғулла-
ниш учун гуруҳ мураббийлари фаолияти 
йўлга қўйилганди, — дейди Тошкент дав-
лат педагогика университети проректо-

ри Феруза Мадраҳимова. — Бу бевосита 
профессор-ўқитувчининг ўзига юклатилган 
вазифаси эди. Улар бирорта гуруҳда қирқ 
нафардан ортиқ талабага мураббийлик қи-
лар ва университет томонидан ойлик иш 
ҳақига қўшимча 20-25 фоиз устама оларди. 
Лекин бу қайсидир маънода профессор-
ўқитувчига оғирлик қиларди. У дарс ўти-
ши, илмий иш билан шуғулланиши, бундан 
ташқари, ўша гуруҳдаги 30-40 талабанинг 

шахсий ҳаётидан бохабар бўлиши керак. 
Айниқса, узоқ вилоятлардан келиб ўқиёт-
ган талабалар билан ишлаш қийин маса-
ла. Улар билан шуғулланиш мураббийга 
ҳам жисмонан, ҳам руҳан оғирлик қила-
ди. Ана шу нуқтаи назардан, барча олий 
таълим муассасаларида гуруҳ мураббийи 
институти бекор қилиниб, ўрнига маоши 
профессор-ўқитувчининг ойлигига тенг-
лаштирилган бир штат бирлигидаги тью-
торлик амалиёти йўлга қўйилди.

— Тьютор талабага ҳам оталик, ҳам она-
лик қилади, — дейди Тошкент давлат иқти-
содиёт университетининг “5 ташаббус” мар-
кази координатори Азизбек Омонов. — У 
талабанинг оилавий шароитини чуқур ўрга-
нади. Ҳар оилада ҳар хил муҳит. Бу жамият 
муҳитига тўғри келмаслиги мумкин. Айнан 
ана шу муаммоларни ўрганиш ва талаба-
нинг кўнглига йўл топиш, муаммони юзага 
чиқариш ҳам тьюторнинг вазифаси санала-
ди. Агар у юзага чиқмаса, суиқасд ҳолати-
гача келиб қолиши мумкин. Айнан тьютор 
лавозимининг жорий этилиши маънавият 
соҳасидаги ишларнинг тўғри олиб борили-
ши, ҳар қандай масалада айнан талаба-
нинг ўзи билан бевосита ишлаш имконини 
 бермоқда.

Тьютор фаолиятининг ривожи ва вақтдан 
унумли фойдаланиши учун уларга планшет 
берилган. Қаерда, қандай фаолият кўрсат-
япти, ким билан қандай шуғулланмоқда — 
барчаси университет маъмурияти ва ота-
оналарга онлайн кўриниб туради.

Бугун барча соҳада ривожланиш, такомиллашиш 
жараёни юқори суръатда кечмоқда. Илмий-техникавий 
тараққиёт таълим тизимига ҳам ўз таъсирини 
кўрсатяпти. Билим ва касблар хилма-хиллигининг кескин 
ошиши, ўқув дастурларини доимий янгилаб бориш 
зарурати, ўқитишнинг янги шаклларини жорий этиш 
ва илғор технологиялардан фойдаланиш давр талабига 
айланмоқда. Шундай шароитда янги касбларга эҳтиёж 
сезилиши шубҳасиз. Тьюторлик шундай касблардан бири.

Бу йўналишда Тошкент давлат тех-
ника университети, Тошкент ахборот 
технологиялари университети, Тошкент 
давлат аграр университети, Тошкент 
кимё-технология институти, Тошкент ар-
хитектура-қурилиш институти, Тошкент 
тўқимачилик ва енгил саноат институти,  
“Тошкент ирригация ва қишлоқ хўжали-

Гуруҳ мураббийидан фарқи

Унинг вазифаси нимадан иборат?

Президентимизнинг 2019 йил 8 
октябрдаги “Ўзбекистон Республи-
каси олий таълим тизимини 2030 
йилгача ривожлантириш концеп-
циясини тасдиқлаш тўғрисида”ги 
фармони ва бошқа меъёрий ҳуж-
жатлар юртимизда ёшларнинг за-
монавий таълим олиши учун қулай 
шароит яратиш борасидаги ишлар-
ни янги босқичга кўтарди. Уларда 
қатор имтиёз ва енгилликлар кўзда 
тутилган. Жумладан, ўтган йили 
олий таълим муассасаларида тью-
торлик тизимининг илк бор йўлга 
қўйилгани ўзига хос янгилик бўлди.

Барча давлат олий таълим 
муассасаларида таҳсил олаётган 
ҳар 120-150 талабага 1 нафар тью-
тор бириктирилган. Ҳозир 3000 на-
фарга яқин тьютор 400 мингга яқин 
талабанинг маънавий ва ижтимоий 
ҳолатини таҳлил қилиб, мавжуд 
муаммоларини бартараф этишга 
кўмаклашмоқда.

— Шу кунларда 153 талабага 
етакчилик қиляпман, — дейди Ни-
зомий номидаги Тошкент давлат 
педагогика университетининг мак-
табгача таълим факультети тьюто-
ри Бекзод Жўраев. — Факультети-
мизда қизлар кўпчиликни ташкил 
қилади. Уларни асосий дарслардан 
ташқари тўқувчилик, тикувчилик, 
ҳунармандлик ва мантиқий тафак-
курни оширишга қаратилган “Зако-
ват” тўгараги, психология курсига 
жалб қилганмиз. Талабаларнинг 
қизиқишига қараб нотиқлик, журна-
листика йўналиши бўйича ҳам таш-
килотлар билан ҳамкорликни йўлга 
қўйдик. Ёшларнинг илмий тадқиқот 
олиб бориши учун керакли масла-
ҳатларни бериб боряпмиз.

— Аввалига талабаларни ўр-
гандим, — дейди мазкур универси-
тетнинг тарих факультети тьютори 
Фарҳод Раҳматиллаев. — Шундай 
йигит-қизлар бор, ҳақиқатан ҳам 
билими кучли. Интилувчан, тар-
тибли. Аммо ўқув учун шартнома 
пулини тўлашга имконияти етмай-
ди. Баъзилари ўқишдан ташқари 
пайтда ишлашга ҳаракат қилади. 
Уларга биринчи мақсад фақат 
ўқиш бўлиши кераклигини, шарт-
нома пулини тўлашнинг муқобил 
вариантларини топиш мумкинли-
гини айтдим. Масалан, ўзаро суҳ-
бат пайтида бир талабамиз ўзи 
яшайдиган жойда “Темир дафтар”-
га киритилганини билдим. Дарс-
лар бошланганига тўрт ойдан зиёд 
вақт ўтган бўлса-да, қийналгани-
ни, ота-онаси йўқлигини ҳеч ким-
га айтмаган. У яшайдиган ҳудуд 
ҳокимлиги билан гаплашиб, ҳо-
кимликнинг ўқув шартнома пулини 
тўлаб бериш ваколатидан фойда-
ландик. Талабамиз жуда хурсанд 
бўлди. Университетимизнинг 4 
мингга яқин талабаси ижарада 
туради. Улар яшаётган жойларни 
шароитига қараб “қизил”, “сариқ”, 
“яшил” ҳудудга ажратганмиз. Ай-
нан “қизил” ҳудуддаги талабалар 
тьюторлар ёрдамида яхшироқ 
шароитли уй ёки талабалар ту-
рар жойидаги бўш ўринга кўчи-
рилади. Алоҳида ёндашувни та-
лаб этадиган талабалар билан 
махсус шуғулланамиз. Руҳшунос 
билан бирга 1-курс талабасининг 
психологик портретини шакллан-
тириш жараёнини йўлга қўйдик. 
Бу келгусида ўзининг мевасини 
беради.

Мамлакатимизда янги тизим

Тьютор ташкилотчи, сабр-тоқатли, талаба учун 
очиқ юзли бўлиши муҳим. У ўз нуқтаи назарига эга 
бўлмаган, мақсадини белгилай олмайдиган 
талабанинг қизиқишларини аниқлаб, келажаги 
ҳақидаги тасаввурини бойитади. Талабанинг 
ҳар бир қадами ва хатти-ҳаракатининг оқибатини 
англашига ёрдам беради.

ТЬЮТОР — ТАШКИЛОТЧИ 
МУРАББИЙ

Бу мақомга кимлар муносиб?

ёхуд талабанинг университетдаги “ота-онаси”

“KOLORPAK” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 15 

18565 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: info@yuz.uz

“Янги Ўзбекистон” ва “Правда Востока” 
газеталари таҳририяти” ДУК

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Муножат Мўминова
Мусаҳҳиҳ: Насиба Абдуллаева
Дизайнер: Хуршид Абдуллаев

ЎзА якуни — 21:45  Топширилди — 23:10

Президентимиз Шавкат Мирзиёевнинг 
2021 йилнинг август ойида нашр қилин-
ган “Янги Ўзбекистон стратегияси” асари 
инсон камолотининг юксалишига, маъна-
вий олами, дунёқараши шаклланишига 
катта таъсир кўрсатади, шунингдек, маъ-
навиятга қаратилган хуружлар ҳақида 
атрофлича фикр юритиш, халқимиз янги 
ҳаёт, янги жамият қураётган ҳозирги му-
раккаб ва таҳликали замонда одамларни 
бундай хатарлардан огоҳ этиш, эл-юрти-
миз, кенг жамоатчилик эътиборини яна 
бир бор бу масалага қаратиш, келажак 
авлодни соғлом ва баркамол этиб тар-
биялаш билан боғлиқ вазифаларни аниқ 
белгилаб олиш борасидаги ҳаётий эҳ-
тиёжларни чуқур англашга ёрдам беради. 

“Янги Ўзбекистон стратегияси” асари-
нинг алоҳида фасли “Маънавий тарақ-
қиёт” деб номланиб, “Маънавий янгила-
ниш: имконият ва истиқболлар”, “Янги 
маънавий маконни яратиш борасидаги ва-
зифалар”, “Маърифий ислоҳотлар ва бар-
камол инсон тарбияси”, “Янги Ўзбекистон 
ва маънавий янгиланиш”, “Маърифатли 
жамият сари”, “Миллий ва умуминсоний 
қадриятлар уйғунлиги” каби долзарб мав-
зуларни қамраб олган бўлиб, янги Ўзбе-
кистонни етук маънавиятли жамият, эркин 
ва бахтли инсонлар яшайдиган юртга ай-
лантириш ғояси илгари сурилган.

Янги Ўзбекистонда барча ислоҳотлар 
мана шундай инсон дарду ташвишини ен-
гиллатиш, унинг фаровон ҳаёт кечириши-
га қаратилган. Хўш, бу сеҳрли қудрат, бу 
ботиний куч қандай пайдо бўлади? Бугун 
“маънавият” тушунчасини қабул қилиш 
осон кечяптими?  “Маъно”, “маъни” сўзла-
ри бугун биз тушунадиган мазмун билан 
тўла ечиладими? Давр ушбу сўзлар би-
лан чегараланиб қолмаслик зарурлигини 
талаб қилмоқда.

 Одатда маънавият, унинг маъно-маз-
муни ҳақида кўп гапирамиз. Лекин нега-
дир аксарият ҳолларда кўпчилик маъ-
навият ўзи нима деган саволга аниқ ва 
лўнда жавоб беришга қийналади. Янги 
Ўзбекистонда масъул раҳбарлик лаво-
зимларга номзодларни танлаш жараё-
нида уларнинг профессионал малакаси, 
билими, ташкилотчилиги, ҳаётий тажри-
баси, инсоний фазилатлари билан бир 
қаторда, маънавий савиясига ҳам алоҳи-
да эътибор қаратилмоқда.

“Маним мезоним 
виждоним бўлиб келди...”

Маънавият инсон қалбида камол топи-
ши учун у виждонан ва  ақл билан меҳнат 
қилиши керак. Бу хазина инсонга ҳаётда 
барқарорлик бағишлаб, шунчаки бойлик 
орттириш йўлида кун кўришга йўл қўй-
майди, таҳликали вазиятларда тўғри қа-
рор қабул қилишга ундайди, виждон ва 
имонни  сақлаб қолади,  моддий қийинчи-
лик кунларида иродани мустаҳкамлайди. 

Шу боис, янги Ўзбекистонда таълим-
тарбияга масъуллар ўз халқида, жумла-
дан, ёшларида миллатнинг анъаналари, 
тили ва маданияти, қадриятларига му-
ҳаббат ва ҳурматни шакллантириш учун 
биргаликда ҳаракат қилиши лозим. Ин-
сон ўз фаолиятини виждон амри билан 
бошқаради. Буюк адиб Абдулла Қодирий: 
“Маним мезоним виждоним бўлиб кел-
ди, бундан сўнг ҳам жиловим ўшанинг 
қўлида. Демак, маним истиқболим 
таъмин қилингандир”, деб ёзади. Яъни, 
инсонни инсон қиладиган, унинг фаолия-
тини бошқарадиган назорат белгиси — 
виждондир. 

ҲАРАКАТЛАР СТРАТЕГИЯСИДАН — ТАРАҚҚИЁТ СТРАТЕГИЯСИ САРИ

Мазкур мақоламизни Президентимиз Шавкат Мирзиёевнинг “Янги 
Ўзбекистон стратегияси” китобида келтирилган: “Ўз вақтида аллома 
бобомиз ҳазрат Алишер Навоий ҳам ўша замоннинг нидосини ва 
давр чақириғини ифода этган ҳолда, “Эмас осон бу майдон ичра 
турмоқ...” деб бошланадиган мисраларни бежиз битмаган. Бугун ҳам 
худди шундай: дунё майдонида ва ўз азмида қойим турмоқ, мақсадга 
эришмоқ учун муттасил олдинга интилиш, ҳаётни ва тафаккурни 
ислоҳ қилиш, янгиланиш томон собитқадамлик билан бориш лозим”, 
деб ёзилган сўзларидан бошламоқчиман.  Сабаби,  юртимиздаги 
янгиланиш жараёнлари ва ислоҳотларга дахлдорлигини чуқур ҳис 
қиладиган, мамлакатимизнинг энг ривожланган давлатлар қаторига 
киришидаги ўз ўрни ва иштирокини теран англайдиган, бу йўлда фаол 
фуқаролик позициясига, креатив ва инновацион тафаккурга эга бўлган 
маънавияти юксак замонавий шахсларни тарбиялашда жонкуярлик 
фазилатларини камол топтирмасдан туриб, дунё иқтисодиёти, сиёсати 
ва маданиятида муносиб ўрин эгаллаш осон бўлмайди. 

Шариф ҚОБИЛОВ,
Ўзбекистон Республикаси ИИВ 
Академияси профессори, полковник

Биз янги жамият қуряпмиз. Янги жа-
миятни эса янгича дунёқараш, дунёвий 
билимлар ва демократик тафаккурга эга, 
Ватанга, касбга садоқатни ҳаётий эҳтиёж-
га айлантирган инсонларгина қуради. 
Буни тарих, ижтимоий ҳаёт исботлаган. 

Ҳаракатлар стратегияси форматида 
босиб ўтган миллий тараққиёт йўлимизни 
кўз олдимизга келтирадиган бўлсак, Ўз-
бекистонда амалга оширилаётган туб ис-
лоҳотлар, сиёсатимиздаги маънавий ме-
зонлар ҳаётда доимо ҳал қилувчи омил 
бўлиб келаётганига  гувоҳ бўламиз.

“Янги Ўзбекистон стратегияси” асари-
нинг “Маънавий тараққиёт” боби муқад-
димасида муаллиф шундай таъкидлайди: 
“Менинг назаримда, инсоният дунёсининг 
буюк бир ёритқичи — маънавият чироғи 
бор. Бу чироқнинг бошқалардан фарқи 
шуки, у инсоннинг онги ва тафаккурини 
ёритади, қалби, виждонини уйғотади, 
одамийлик ҳиссини кучайтиради.

Ўзбекистоннинг янги уйғониш даври-
ни яратишга киришган эканмиз, ҳар бир 
юртдошимизнинг қалби ва онгида ана 
шундай маънавият шуъласи порлаши ва 
у бизни эзгу ишларга ундаб, юксак масъ-
улият туйғуси билан яшашга даъват этиб 
туриши зарур”. 

Бу эса Янги Ўзбекистон тараққиёти-
нинг ҳозирги ривожланиш босқичида иж-
тимоий, иқтисодий ва сиёсий омиллар 
билан бирга, маънавий-маърифий жаб-
ҳаларда амалга оширилаётган ислоҳот-
лар ҳам муҳим аҳамиятга эга эканидан 
далолат беради.

Ёшларимизни мафкуравий 
хуружлардан асрайлик!

“Янги Ўзбекистон стратегияси” аса-
рида муаллиф халқимизнинг маънавий 
хавфсизлиги ҳақида қайғуриб, жамият-
нинг осойишталиги, барқарорлиги, бугун 
остонамизга ёпирилиб келиши мумкин 
бўлган, ёшлар онгини забт этувчи хатар-
лардан огоҳ этиб, барчамизни сезгирлик-
ни йўқотмасликка даъват этади. Ушбу 
мулоҳазаларни ўқиб, маънавиятимиз-
нинг бўлғуси эгалари — ёшларимизни 
турли мафкуравий хуружлардан асраш 
борасида олдимизда турган фуқаролик 
ва касбий вазифаларимизни аниқ бел-
гилаб берганига шоҳид бўламиз. Замон 
барчадан маънавиятга қарши қаратил-
ган хуружлар таҳдидини чуқур англаш ва 
уларга қарши чора-тадбирларни амалга 
оширишни вазифа этиб қўймоқда.

Дарҳақиқат, маънавиятга қарши қара-
тилган хуружларнинг реал хавфи ҳақида 
атрофлича фикр юритиш, халқимиз янги 
ҳаёт, янги жамият асосларини қураётган 
ҳозирги замонда одамларни бундай ха-
тарлардан огоҳ этиш, эл-юртимиз, кенг 
жамоатчилик эътиборини бу масалалар-
га яна бир бор қаратиш, келажак авло-
димизни соғлом ва баркамол этиб тар-
биялаш билан боғлиқ вазифаларни аниқ 
белгилаб олиш ҳаётий эҳтиёж маҳсули 
сифатида дунёга келганини таъкидлаш 
зарур.

Китоб муаллифи маънавиятга қарши 
қаратилган ҳар қандай таҳдид ўз-ўзидан 
мамлакат хавфсизлигини, унинг миллий 
манфаатларини, соғлом авлод келажа-
гини таъминлаш йўлидаги жиддий хатар-
лардан бирига айланиши ва охир-оқи-
батда жамиятни инқирозга олиб келиши 
мумкинлигини баён этиб, “...глобаллашув 
ва ахборот хуружлари, турли бузғунчи 
ғоялар таъсирида миллий ўзлик ва маъ-
навий қадриятларимизга қарши таҳдид 

ва хатарлар тобора кучаймоқда. Худбин-
лик, яъни, фақат ўзини ўйлаш, ҳаётга, 
меҳнатга, оилага енгил қараш, истеъмол-
чилик кайфияти сингари иллатлар турли 
йўллар билан аҳоли, айниқса, ёшлар он-
гига сингдирилмоқда”, дея таъкидлайди.

Терроризм, экстремизм, трансмил-
лий ва кибержиноятчилик, одам савдо-
си, наркотрафик каби таҳдидлар хавфи 
тобора ортиб бормоқда. “Миллий маъ-
навиятимизга мутлақо бегона бўлган 
зарарли ғоялар, тушунча ва қарашлар 
чегарани бузмасдан, билдирмасдан, 
таъбир жоиз бўлса, “чақирилмаган 
меҳмон” бўлиб хонадонимизга, жамия-
тимизга, энг ёмони, мурғак болалари-
мизнинг покиза қалби ва онгига кириб 
келаётганидан ҳам кўз юма олмаймиз”, 
деб ёзади  муаллиф. 

Ҳатто, асаларилар ҳам ини оғзида 
доимий равишда иккитаси пойлоқчилик 
қилар экан, агар арилардан бирортаси 
заҳарли гул-гиёҳдан тотган бўлса, уни 
инига қўймас экан. Бу ҳам табиатнинг қо-
нуни. Аммо биз асалари эмас, инсонмиз. 
Асал ейман деб, қалби заҳарланган фар-
зандларимиздан осонгина воз кечиб кета 
олмаймиз. Шунинг учун фарзандлари-
мизга, аввало, гулдан гулни фарқлашни 
ўргатмоғимиз лозим.

Инсоннинг ҳамёни қаерда 
бўлса, қалби ҳам ўша 

ерда... эмас

Бугун Ғарб мамлакатларида моддият-
га берилиш, нафсни қондириш, буюмпа-
растлик каби иллатларнинг сингдирилиши 
иқтисодий жараёнларни жадаллаштирди. 
“Барча нарса сотиш ва сотиб олиш мум-
кин бўлган товарга айлантирилади”, деган 
тушунча инсонлар руҳиятига сингдирила 
бошланди. Товар (буюм)га сиғиниш ку-
чайди. Глобаллашувнинг хусусияти мада-
ниятларнинг “дурагайлашуви”га олиб кел-
ди. Фикр ва буюмларнинг, инсон танаси ва 
руҳиятининг, табиат ва маданиятнинг то-
варга айлантирилиши бугунги куннинг асо-
сий хусусияти бўлиб қолмоқда. Жамият 
ҳаётининг барча соҳаларида савдо-сотиқ 
муносабатлари устувор бўлмоқда. “Емак 
ва томошалар” шиори остида инсонларда 
истеъмолчилик кайфияти авж олдирилди. 
“Инсоннинг ҳамёни қаерда бўлса, унинг 
қалби ҳам ўша ерда”, деган ҳалокатли ғоя 
устувор. Молпарастлик ва худбинликнинг 
шу тариқа ҳаммабоп қадрият сифатида 
тиқиштирилиши инсон маънавий оламига 
жиддий таҳдид солмоқда. 

Бу борада оила, боғча, мактаб, олий 
таълим, маҳалла тизимининг ҳар бири 
алоҳида иш олиб бораётгани, яъни, ўза-
ро ҳамкорлик ва уйғунликни тўла-тўкис 
таъминлашга эришилмагани ишимизнинг 
самарасига салбий таъсир кўрсатмоқда”, 
дея таъкидлаши барчамизни амалда маъ-
навий тарбия билан жиддий шуғулланиши-
мизга ишора эканини англашимиз зарур. 
Бугун ҳаёт янгича ва мустақил фикрлаш 
ва ишлаш, миллий “ақл марказлари”мизни 
шакллантиришни талаб этаётгани, лекин 
афсуски, дунёда, ён-атрофимизда кечаёт-
ган сиёсий-ижтимоий жараёнларни чуқур 
тушуниб, таъсирчан ва оммабоп шаклда 
етказиб берадиган таҳлилчи ва экспертла-
римиз жуда камлиги, тарғиботнинг илмий 
асосланган замонавий технологиялари 
ва янги шаклларини, таҳдидларга қарши 
самарали кураш усулларини ишлаб чи-
қадиган вақт келганини англаш зарурлиги 
асарда ўз ифодасини топган. 

Шу боис, бугунги кунда давлатимиз то-
монидан инсоннинг қалби ва тафаккури-
га бевосита таъсир ўтказадиган соҳалар 
(таълим-тарбия муассасалари, оммавий 
ахборот воситалари, театр, кино, ада-
биёт, мусиқа, рассомлик, ҳайкалтарош-
лик санъати кабилар) ни ривожланти-
ришга катта эътибор қаратилмоқда.

Илмга асосланмаган 
соҳанинг келажаги 

бўлмайди

Таълим-тарбия билан шуғулланувчи 
масъуллар ўз фаолиятини оила — боғча 
— мактаб — маҳалла эҳтиёжларини ино-
батга олиб, замон талаблари асосида ку-
чайтиришга, янги босқичга кўтаришга са-
фарбар этишини давр тақозо қилмоқда. 
Айниқса, ҳозирги вақтда дунёда кучайиб 
бораётган турли маънавий таҳдидлар-
нинг олдини олиш, “оммавий маданият”-
нинг зарарли таъсиридан фарзандла-
римиз онгу тафаккурини ҳимоя қилишда 
илм-фан ва жамоатчилик, ижод аҳлининг 
ҳамкорликдаги фаолиятига эътиборни 
кучайтириш керак. Зеро, давлатимиз раҳ-
барининг мазкур асарида, “Илмга асос-
ланмаган соҳанинг келажаги бўлмайди”, 
деб таъкидланади.

Жамиятнинг янгиланишида маъна-
виятнинг ўрнини англаб яшаш ва хизмат 
қилиш — халқимизнинг янги Ўзбекистон 
равнақи йўлидаги муқаддас бурчидир. 
Мураккаб, таҳликали замонда бошқа 
кўпгина муҳим вазифалар қатори, хал-
қимизнинг бугунги ва эртанги ҳаёти, 
маънавий оламига зарар етишига, ижти-
моий адолат тамойилининг бузилишига 
йўл қўймаслик масаласи муҳим аҳамият 
касб этади.

Мамлакатимизда амалга оширилаёт-
ган ислоҳотлар стратегиясида самарали 
натижаларга эришишимизнинг асосий са-
баби барча ўзгариш ва янгиланишларнинг 
марказига инсон ва унинг манфаатлари 
қўйилганлигидир. Президентимизнинг 
Янги Ўзбекистон стратегияси негизида 
“ҳаётга реалистик қараш, прагматик ён-
дашув мужассам”. Асарда “Янги Ўзбе-
кистон — инсон қадри устувор бўлган 
жамият ва халқпарвар давлатдир”, деб 
номланган дастурий ундов ифодаланган 
бўлиб, мамлакатимизда амалга ошири-
лаётган маънавий-маърифий тараққиёт 
стратегиясининг мазмун-моҳияти ва мақ-
сад-муддаолари яққол акс этган.

“Янги Ўзбекистон стратегияси” аса-
ри кенг жамоатчилик орасида маданий 
ва академик доираларда буюк қад-
риятларимиз, жамият аҳли маънавий 
қиёфасини тугал сақлаб қолишга қара-
тилган, назарий-амалий аҳамиятга мо-
лик тадқиқот сифатида баҳоланмоқда.   

Шавкат Мирзиёев ҳаёт глобаллашуви 
шароитида миллий маънавиятимизни 
сақлаб қолиш ва уни юксалтиришга ин-
тилиб яшаётган давлат раҳбаридир. Чун-
ки янгича ижтимоий тизим — фуқаролик 
жамияти адолат, юксак маънавият ва 
қонун устуворлигига асосланади. Бу эса 
жамият аҳлининг ўзлигини англаб етиши-
га беқиёс кўмак беради. Ўзлигини англаб 
етганлар ўзгаларни англашга интилади, ўз 
қалбига сайқал бериб, адолат, ҳалолликни 
ҳаётининг мазмунига айлантиради. Хал-
қимизда “Ободлик кўнгилдан бошланади”, 
деган нақл бор. Шу боис, ўзлигини англаган 
инсонлар ўзгалар кўнглини обод қилишга 
интилади. Инсон қалбига йўл топади.

Биз орзу қилган манзил 
қаерда?

Инсоният тарихининг гувоҳлик бери-
шича, маънавиятсизлик ва ғоясизлик ҳар 
қандай жамиятни таназзул сари етакла-
ши, давлат сиёсати ва бошқарувини куч-
сизлантириши, коррупция, жиноятчилик 
ва ахлоқсизлик каби иллатларнинг илдиз 
отишига сабаб бўлган. 

Асарда маънавий таназзулнинг ифо-
даси бўлган коррупция, таъмагирлик, 
бюрократия каби иллатларга қарши кенг 
кўламли кураш бошлаган бўлсак-да, бу 
иллат чекинмаётгани очиқ-ойдин баён 
этилади. Ва барчамиз бу хавфга қар-
ши биргаликда курашмас, жамоатчилик 
назоратини кучайтирмас эканмиз, бу 
муаммолардан халос бўлолмаслиги-
миз ачинарли бўлса-да, айтилган. Дунё 
тафаккури дунёни, ижтимоий борлиқни 
мунтазам ўзгартириш, ва янгиланишда, 
деб билади. Президентимизнинг прагма-
тик сиёсати нафақат юртдошларимизни, 
балки бутун дунё аҳлини бўлаётган ўзга-
ришларга бефарқ бўлмасликка ундайди. 
Боқимандаликни кескин қоралайди. 

Дарҳақиқат, асарда таъкидланганидек, 
дунё шиддат билан ўзгариб, барқарор та-
раққиёт ва халқларнинг тадрижий ривож-
ланишига раҳна соладиган турли таҳдид 
ва хавфлар пайдо бўлаётган бугунги кун-
да маънавият билан боғлиқ масалалар 
тобора долзарблашиб бормоқда.

Бу, ўз навбатида, янги Уйғониш даври 
пойдеворини яратиш жараёнида энг ри-
вожланган жамиятлар талабига жавоб бе-
радиган, эркин ва ҳур фикрли, замонавий 
ва инновацион маънавий маконни шакл-
лантириш зарурати ниҳоятда муҳим ма-
салага айланаётганидан далолат беради.

“Янги Ўзбекистоннинг стратегияси” 
китобида “Янги маънавий макон нима?” 
деган савол қўйилиб, муаллиф, “Менинг 
назаримда, у — биз орзу қилаётган Янги 
Ўзбекистоннинг маънавий қиёфаси яққол 
акс этадиган, халқимиз интилаётган ва 
эл-юртимиз бахтиёр яшайдиган маъри-
фатли жамиятдир”, деб жавоб беради.

Янги маънавий макон азалий миллий 
қадриятларимиз, ота-боболаримиздан 
мерос бўлиб келаётган одоб-ахлоқ қои-
далари асосида шаклланган чин инсон-
лар яшайдиган ижтимоий макондир. Бу 
маконда одоб-ахлоқ қоидаларининг бу-
тунлай йўқолиш хавфи юзага келаётган 
ҳозирги глобаллашув шароитида, маъ-
навият ва маърифатга, ахлоқий тарбия, 
ёшларнинг билим олиш, камолга етишга 
интилишига эътибор қаратиш ғоят бир-
ламчи вазифамиз экани китобда белги-
ланган. Шунингдек, муаллиф  “оммавий 
маданият” кўринишида кириб келаётган 
турли таҳдидлар, гиёҳвандлик, диний 
экстремизм, миссионерлик каби бало-
қазолардан ёшларимизни асраш, улар-
нинг таълим-тарбиясига масъулият 
билан қараш борасида ҳар биримизни 
ҳушёрликка чақиради. 

МАЪНАВИЙ ОЛАМНИ   
 АСРАШ £АЙ¢УСИ

Қадрият

Шу боис, “Янги Ўзбекистон стратегия-
си” асарида муаллиф мамлакатимизда 
моддий ва маънавий оламни айри ҳолда 
эмас, балки яхлит ҳолда кўришни тавсия 
этади. Асарни ўқир экансиз, маънавият 
— инсонийликка олиб борадиган йўл 
эканини ҳамда инсон маънавияти руҳий 
поклиги билан, яъни виждонлилиги, тўғри 
сўзлиги, ҳалол, пок луқмаси, софдилли-
ги, самимийлиги, ор-номуслилиги, анди-
шалилиги билан ўлчанишини ва булар 
инсон маънавиятининг муҳим ўлчовлари 
саналишини онгингизга муҳрлайсиз.

Дарҳақиқат, одамларнинг юрагида 
йиғилиб қолган дардлари аллақачон ҳал 
қилиниши мумкин бўлган-у, лекин ай-
рим раҳбарлардаги маънавий таназзул 
ифодаси саналган тўрачилик, ўзибўлар-
чилик, сансоларлик оқибатида йиллар 
давомида ечилмай келган муаммолар 
юзага чиққанини ҳаёт кўрсатди. Энг му-
ҳими, одамлар дардини айтиши, каттаю 
кичик идоралар раҳбарлари билан юз-
ма-юз гаплашиши, муаммоларига қисқа 
фурсатда ечим топиши учун қулай им-
коният юзага келди. Нафақат муаммо-
лар, уларнинг талаб ва таклифлари ҳам 
инобатга олинадиган бўлди, бу таклиф-
лар йиғилиб, тегишли чора-тадбирлар 
ишлаб чиқилиши йўлга қўйилди. Кор-
рупциянинг ҳосиласи бўлган “муаммо-
ларни кабинетда ўтириб ҳал қилиш” 
амалиётига барҳам берилмоқда.

Етти авлодингни 
танийсанми, болам?

Асар муаллифининг мана бу таъкиди 
барчамизни анча йиллардан бери қийнаб 
келаётган қалб оғриқларини ёдга солади: 
“Маънавий ҳаётимизда бўшашиш, бўш-
лиқ сезилмоқда. Маънавий иммунитети 
заиф бўлган баъзи ёшлар юриш-туришда 
ҳам, муомала-муносабатда ҳам бегона-
ларга кўр-кўрона эргашмоқда. Миллий 
ўзлигимизни, буюк аждодларимизни та-
нимаслик, илм ва ироданинг етарли эмас-
лиги бунга сабаб бўлмоқда, десак, тўғри 
бўлади.

Айниқса, ёшлар тарбиясида жамоат-
чиликнинг роли сусайиб бораётгани бар-
чамизни ташвишга солиши лозим. Маъ-
навиятимиз учун энг катта хавф — бу 
аксарият одамларимиздаги лоқайдлик ва 

бепарволик кучайиб бораётганида, де-
сак, бу ҳам айни ҳақиқат”.

Бу воқелик барчани ўйланишга мажбур 
этади. Чунки маънавият ҳақида ҳар қанча 
даъват, муҳим назарий фикрлар билди-
рилмасин, уларни жамият онгига сингди-
риш учун фақат раҳбарлар эмас, балки 
оила, боғча, мактаб, олий таълим, ма-
ҳалла ишни ҳамкорликда ташкил этмаса, 
бу борадаги фаолиятини ҳар томонлама 
пухта ўйлаб, тизимли равишда амалга 
оширмаса, “инсон қалбига йўл” топа ол-
маслиги аниқ. Ишдан уйга ҳориб келган 
чоғимизда болаларимизга вақт ажратиш-
дан асло эринмайлик. Уларни ёнимизга 
ўтқазиб, “Етти авлодингни танийсанми, 
болам? Бизнинг аждодларимиз қайси 
касб-ҳунар билан, илм билан шуғуллан-
ганини ҳозир мен сенга айтиб бераман”, 
дея бироз суҳбат қурсак, бу эътибор ва 
суҳбатнинг мевасини келажакда, албатта, 
кўрамиз. Яъни болаларимиз бизга янада 
яқин бўлади, ўзини бегонадек тутмайди. 

Президентимизнинг “Узлуксиз таълим 
тизимида маънавий тарбия асосларини 
кучайтириш лозим ва бунда ўсиб келаёт-
ган авлоднинг ёш хусусиятлари ва инти-
лишларини ҳисобга олиш зарур. Маъна-
вий-маърифий ишларни ташкил этишда 
ана шу қоидага амал қилинмаяпти.


